
(4-саҳифада ўқинг).

(Давоми 2-саҳифада).

АДАБИЙ ДЎСТЛИК – АБАДИЙ ДЎСТЛИК

ÌÓÑÀÕ¤ÆÀ ¥ÀÊÈÌÎÂ – ÌÓÑÀÕ¤ÆÀ ¥ÀÊÈÌÎÂ – 
“ÊÀÒÒÀ ÒÅÐÐÎÐ” £ÓÐÁÎÍÈ“ÊÀÒÒÀ ÒÅÐÐÎÐ” £ÓÐÁÎÍÈ

(Давоми 5-саҳифада).

ИСРОФ ва КАМБАҒАЛЛИКИСРОФ ва КАМБАҒАЛЛИК
ДОЛЗАРБ МУАММО

КЕЧА ВА БУГУНМИЛЛАТ ФИДОЙИЛАРИ

БЎЛАР ЭКАН-КУ!БЎЛАР ЭКАН-КУ!
...Куни кеча эрталаб катта келиним гап бошлаб қолди: 

“Элатдаги фермер пахта теримига тушибди. Ҳар кило пахтага 
бир ярим минг сўмдан берармиш. Мен ҳам борсам девдим...”

Ўтган йили шу келиним мавсумда – йигирма беш кун ичида 
уч тоннадан ортиқ пахта терган. Олган терим пулига янги кўч-
ган уйларига замонавий музлатгич харид қилганди.

(Давоми 3-саҳифада).

Шавкат Раҳмон деган
бир ўжар шоир,
бир куни қайтадан 
яраладими?
Ҳаётим маънисин жуда 
кўп ўйлаб,
сайладим сўзларнинг
сараларини...

МИЛЛАТНИ УЙҒОТИШМИЛЛАТНИ УЙҒОТИШ  
ОРЗУСИОРЗУСИ

Яқиндагина рўй берган, 
аммо ўзининг теран моҳи-
ятига кўра, олтин ҳарфлар 
билан тарихга муҳрланган 
улкан воқеаларни эслайлик. 
Ўзбекистон Республикаси 
Президентининг 2018 йил 13 
мартда қабул қилинган “Буюк 
қозоқ шоири ва мутафакки-
ри Абай Қўнон боев ижодий 
меросини кенг ўрганиш ва 
тарғиб қилиш тўғрисида”ги 
қарорига биноан амалга оши-
рилган қанчадан-қанча эзгу 
ишларнинг гувоҳи бўлдик.

Қарордан келиб чиқадиган 
вазифаларни ижро этишда 
Ўзбекистон Ёзувчилар уюш-
маси ўз ижодий ва амалий 
фаолияти билан катта ҳисса 
қўшди. Абай ҳазратларининг 
“Сайланма” асарлар тўп-
лами, “Ўзбек-қозоқ адабий 
алоқалари” илмий-оммабоп 
ва бадиий-публицистик мақо-
лалар тўплами ва бошқа кўп-
лаб китоблар ўзбек ва қозоқ 
адабиёти ихлосманд лари 

қўлига тегди. Бу китоблар 
мамлакатимиздаги олий ўқув 
юртлари, умумтаълим макта-
бларига беғараз ҳадя этилди. 
Талаба-ёшлар ва ўқувчи бо-
лалар ўртасида “Абай асар-
лари билимдони” иншолар 
танлови ўтказилди. Абай 
Иброҳим туғилган 10 август 
санасини Ўзбекистонда кенг 
нишонлаш анъанага айлан-
ди. Абай кўчаси пойтахти-
мизнинг қоқ марказидан ўта-
диган Алишер Навоий номи 
билан аталадиган шоҳкўча-
га туташган. Бунда нақадар 
чуқур рамзий маъно борлиги-
ни икки бовурдош халқ жуда 
яхши англайди.

Ватанимиз Мустақилли-
гининг 33 йиллиги байрами 
арафасида Қозоғистон пой-
тахтида ўзбек халқининг улуғ 
сиймоси, буюк шоир ва мута-
факкир Алишер Навоий ҳай-
кали ўрнатилганини алоҳида 
таъкидлаш ўринли. 

“ÆÎÍ £ÎÇÎ£ÍÈÍÃ 
Î£ÈÍËÀÐÈ Ä¤ÑÒÈÌÀÍ, 

ß£ÈÍÈÌÀÍ...”
Қадимдан қон-қариндош, уруғдош, элдош, тилдош, 

диндош қозоқ бовурларимиз билан бизнинг тарихимиз, 
маданиятимиз, қадриятларимиз бир.

Янги замонда Ўзбекистон Республикаси Президенти 
муҳтарам Шавкат Мирзиёев ва Қозоғистон Республика-
си Президенти ҳурматли Қасим-Жомарт Тоқаев жаноби 
олийларининг оқилона сиёсати натижасида мамлакатла-
римиз ўртасидаги ўзаро ҳамкорлик муносабатлари бугун-
ги кунда иттифоқчилик даражасига кўтарилди.

Ўша даврга оид манбаларда келтирилиши-
ча, республикада айрим ҳукумат органлари-
нинг суиистеъмолликлари ортиши юз берган. 
Бухоро халқ совет республикаси Марказий 
Ижроия Қўмитасининг 1922 йил 21 ноябрдаги 
махсус қарори билан БХСР Адлия нозирлиги 
таркибида янги бўлим – “Муддаои умумия”, 
яъни прокуратура бўлими фаолияти йўлга 
қўйилган. Адлия нозири Абдураҳим Юсуфзода 
бир вақтнинг ўзида бош прокурор лавозими-
га, унинг ўринбосари Мусахўжа Ҳакимов эса 
прокуратура бўлимининг бошлиғи этиб тайин-
ланган.

БХСР ҳукумати томонидан прокуратура 
бўлимига барча давлат органлари ва мансаб-
дор шахслар ўз фаолиятини қонун дои расида 
амалга оширишини, жиноят иши доирасида 
тергов органлари ва ички ишлар нозирлиги 
фаолиятини кузатиб боришни, жазони ўташ 
муассасалари, ҳибсхоналарда белгиланган 
қонун-қоидаларга амал қилинишини назорат 
қилиш топширилган. Шунингдек, Ички ишлар 
нозирлиги билан ҳамкорликда маҳбусларга 
нисбатан жазо чораларини кўриш, амнистия 
қоидаларини тайёрлаш, унинг тўғри қўлла-
нилишини таъминлаш, ҳарбий трибуналлар 
фаолиятидаги прокуратура назорати вазифа-
сини амалга ошириш, Бутунбухоро Марказий 
Ижроия Қўмитаси, Халқ Нозирлар Кенгаши, 
Меҳнат қўмитаси ва Адлия нозирлигининг қа-
рорлари асосида тергов ишларини олиб бо-
риш вазифаси юклатилган.

ИСРОФ НИМА ЎЗИ?
“Исроф” арабча “сарафа”, яъни “ишлатмоқ”, 

“сарф қилмоқ” ўзагидан ясалган. У “ҳисобсиз 
тарзда ишлатиш”, “ҳаддан ошиш” маъноларини 
англатади. Исрофга йўл қўйган одам берилган 
неъматларни ўрнида сарфламаган ёки эҳтиёждан 
ташқари ишлатган бўлади. Хўш, биз неъматларни 
истифода этишда исрофга йўл қўймаяпмизми?

ЧИҚИНДИХОНАДАГИ НОН
Пойтахтимизнинг деярли ҳар бир маҳалласида 

чиқиндихона мавжуд. Хайрият, халқимиз нонни 
алоҳида пакетга солиб ташлайди. Чиқиндихона 
ходимлари ёзда уни офтобга ёйиб, қуритишади, 
кейин уйида жонзот боқаётганларга сотишади. 

Эй, юртимнинг ёт элларда 
           ғолиб келган дилбандлари,
Парижни ҳам даст кўтариб 
                олиб келган дилбандлари.

Мен салгина шоирона 
                маҳобатга изн бердим,
Жаҳон кураш майдонига 
                сиздай ўғил-қизим бердим.

Неки десам ярашгайдир 
                бугун сизнинг шаънингизга,
Ватан шаъни турар ахир ҳар 
                 жаҳду, ҳар жангингизда.

Фарангистон фарангларин 
                 лол айлаган лолаларим,
Эй сиз, меҳрим толаларим, 
                 эй сиз, менинг болаларим.

Мен ҳам сизнинг ортингиздан  
              шеърлар айтиб чопай дейман,
Бу дунёнинг кам-кўстларин 
                 шеърим билан ёпай дейман.

Ғолиб бўлмоқ бизнинг томир  
                 қонимизда анъанадир,
Ёшлик ўзи кураш эрур, 
                 ёшлик ўзи тантанадир.

Майли дунё, оқу қора 
                 кучлар икки тараф бўлсин,
Юрт шаънини кўтаргувчи 
           фарзандларга шараф бўлсин!

Уйларимдан учирмалар 
                  бўлиб кетган ўғил-қизим,
Менинг ёруғ юзим, менинг 
                   бу дунёда қолар изим.

Шу навқирон, синовларга 
                   тўлуғ шу ёш бошингизда,
Тақдир ўзи нотавону 
                  ночор қолмиш қошингизда.

Эй ёронлар, мен севинчнинг 
                   олий дамларини кўрдим:
Кўзларига ёш қалқиган 
                   давлат раҳбарини кўрдим.

Қизимдирсиз, боламдирсиз, 
                   она тараф, ота тараф,
Миллат юкин миллат бўлиб 
            тортганларга бўлсин шараф!

Дилбандлари Ватаним деб
                   ор талашса ёт элларда,
Ору номус, Ватан номи 
                   жўш ургай милён дилларда.

Мен ҳам энди ҳар сатримни 
                   зарбингизга мослаб қўшай,
Бор шеъримни пойингизга 
                    пояндозлар қилиб тўшай.

Сизникидир шу жонажон 
                    янги боғу янги бўстон,
Шу онажон Ўзбекистон, 
                    шу отажон Ўзбекистон!

Қизимдирсиз, боламдирсиз, 
                   она тараф, ота тараф,
Миллат юкин миллат бўлиб 
           тортганларга бўлсин шараф!

                                               3-5.09.2024.

ҒОЛИБЛАР ҚАСИДАСИҒОЛИБЛАР ҚАСИДАСИ
Париж – 2024 Паралимпия чемпионларига Париж – 2024 Паралимпия чемпионларига 

Сирожиддин САЙЙИД,
Ўзбекистон халқ шоири

БУГУННИНГ ШЕЪРИ

(Давоми 7-саҳифада).

Куни кеча муҳтарам Президентимиз мамлакатда камбағалликни 
қисқартириш ишларини кейинги сифат босқичига олиб чиқиш 
масалалари муҳокамаси бўйича видеоселектор ўтказди. Маълумки, бу 
йўналишдаги ислоҳотлар 2020 йилда бошланиб, ўтган йил якунларига 
кўра, камбағаллик даражаси 11 фоизга тушган. Инсон қадри тамойилини 
бош шиор қилиб олган жамиятимиз учун бу кўрсаткич қониқарли 
эмас. Давлатимиз раҳбари кейинги йиллар учун “Камбағалликдан 
фаровонлик сари” дастури тайёрланаётганини маълум қилди. “Бундан 
буён камбағалликни қисқартириш умуммиллий ҳаракатга айланади! 
Ҳукуматдан тортиб, туман ташкилотигача барча бўғиндаги 
раҳбарларнинг кундалик иши оилаларни камбағалликдан олиб чиқиш 
бўлиши керак”, деб таъкидлади Президент.

Камбағалликни қисқартириш кун тартибига чиққан айни кунларда 
жадид боболаримиз тараққиётнинг энг катта душмани, деб эътироф этган 
исроф масаласи ҳам диққатимиздан четда қолмаслиги лозим. Бунда таом 
ва ноз-неъмат исрофигина эмас, балки тақдим этилаётган вақт, имкон ва 
имтиёзлар исрофига ҳам чек қўйиш кераклигини барча бирдай англамоғи 
даркор.

Мусахўжа Ҳакимов 1898 йили Бухо-
рода қози оиласида таваллуд топган. 
Миллати ўзбек, дастлабки таълимни 
ўз даврининг йирик уламоси бўлган 
отасидан олган. Жадидлик мактаби-
ни тамомлаб, Бухородаги мадрасага 
ўқишга қабул қилинган.

Қаҳрамонимиз 1920 йил сентябр-
да амирлик тугатилиб, Бухоро халқ 
совет республикаси (БХСР) ташкил 
топганидан сўнг янги ҳукумат томони-
дан Бухоро тумани қозиси лавозими-
га тайинланган. 1922 йил 18 августда 
3-Бутунбухоро советлари қурултойи 
қарори билан БХСР адлия нозирининг 
биринчи ўринбосари лавозимида иш 
бошлаган. 

ЕР ҚАЪРИДАГИЕР ҚАЪРИДАГИ

ХАЗИНАХАЗИНА

Бошланиши 1-саҳифада.

JARAYON

– Маълумки, энг қадимий геоло-
гик кузатувлар Пифагор, Аристо-
тель асарларида учрайди. Юрти-
миздан етишиб чиққан Беруний, 
Ибн Сино сингари улуғ алломалар 
ҳам қатор минераллар ва маъдан-
ларга илмий таъриф беришган. 
Айтинг-чи, бугун ўзбек геологияси-
нинг дунё илм-фанидаги мавқеи қай 
даражада, қандай халқаро алоқалар 
ўрнатилган?

– Ўзбекистон Фанлар академияси 
тизимидаги геология ва табиий фан-
ларга ихтисослашган институтлар дои-
мо ривожланишда бўлган. Юртимизда-
ги барча йирик конларда институтимиз 
олимлари иш олиб борган. Геология 
ва физика институтида 1960 йилларда 
асосий йўналиш бўлмиш петрология-
да қазилма бойликларнинг ҳосил бў-
лиши ва магматизм билан боғлиқлиги 
борасида ғоялар мавжуд эди. Атоқли 
геолог олим Ҳабиб Абдуллаев ўша ғоя-
ларни биринчилардан бўлиб кўтарган 
ва жуда кўп ютуқларга эришган. У киши-
нинг айни шу мавзуга оид назариялари 
жамланган китоблар дастлаб инглиз ва 
хитой тилида чоп этилиб, кейинчалик 
бошқа тилларга ҳам таржима қилин-
ган. Олимнинг илмий изланишларига 
асос ланган ҳолда кўпгина конлар кашф 
қилинган. Бундан ташқари, Ҳабиб Аб-
дуллаевнинг ғояси кўплаб янги излани-
шларга йўл очгани фанга маълум. Усто-
зимизнинг бугунги ёш олимларга ўрнак 
бўладиган фазилати – биринчи галда 
ўзига ва атрофдагиларга талабчанлиги 
эди, деб ҳисоблайман. У киши бирорта 
илмий асарини жамоатчилик назаридан 
ўтказмасдан чоп эттирмас эди. Ҳар бир 
мутахассиснинг эътирози ва танқидий 
фикрларини оғринмай қабул қилар ва 
рисоласига тузатишлар киритишга ҳа-
ракат қиларди.

– Конларни ўзлаштириш нати-
жасида қазилмаларнинг ўрни бўшаб 
қолади. Бу ҳол келгусида вулқонлар 
отилиши, ер қатламларининг бузи-
лиши ёки зилзилалар юз беришига 
сабаб бўлмайдими?

– Қазиб олинган модданинг таркиби 
ўша ҳудуддаги геологик шароитда ун-
чалик кўп бўлмайди. Ҳавога кўтарилган 
чанглар ва заҳарли моддалар экология-
га зарар етказиши мумкин, лекин кон-
ларнинг ўзлаштирилиши ер қобиғининг 
тузилиши, ернинг силжиши, қулашига 
таъсир қилмайди.

Маъданларни қидириш жараёнида 
биринчи навбатда қайси қазилма бой-
ликларининг нечоғли фойдали экан-
лигини билиш жуда муҳим. Геологик 
ва биокимёвий йўналишлар – яхши 
ривожланган соҳалар саналади. Ҳар 
битта йирик қазиб олинаётган конлар-
ни аввал текшириб, ундан қўшимча 
яна қандай элементлар олиниши мум-
кинлигини аниқлаймиз ва бу борада ўз 
таклифларимизни берамиз. Шу асосда 
мамлакатимиздаги Олмалиқ ва Хон-
жиза конларида ривожланган техноло-
гиялар ёрдамида қўшимча элементлар 
ҳам олинмоқда.  

– Фойдали қазилмаларнинг ҳосил 
бўлиши асрлар давомида юз бера-
дими ёки сунъий равишда жараённи 
тезлатиш ҳам мумкинми?

– Сунъий тарзда жараённи тезлатиш 
амалиёти фан тарихида янгилик эмас. 
Лекин бу селекция қимматга тушадиган 
амалиёт ҳисобланади. Яхшиси, мав-
жуд конларни тадқиқ қилиб, тежамкор 
усулда қимматбаҳо рудаларни олган 
маъқулроқ. Ўзимиздаги мавжуд конлар-

ни оладиган бўлсак, уларнинг энг “ёши” 
25–30 миллион йил аввал ҳосил бўлган. 
Баъзилар муайян бир конда фақатгина 
бир турдаги маъдан йиғиндиси бўлади, 
деб ўйлайди. Аслида ундай эмас. Ма-
салан, табиат яратган ганжина бағрида 
дастлаб олтин, кейин бошқа элемент-
лар пайдо бўлиши ҳам мумкин. Бир 
модда юз минг йил аввал ҳосил бўлган 
бўлса, кейингиси балки эллик минг йил 
ўтгандан кейин қўшилган бўлиши эҳти-
мол. Умуман олганда, аксарият конлар-
даги маъданлар миллион йиллар да-
вомида табиий равишда шаклланади. 
Нега улар ҳар хил вақтда ҳосил бўлга-
ни, бир конда турли металлар йиғилиб 
қолгани сабабини аниқлаш эса олим-
ларнинг вазифасидир. Чунки олинган 
илмий хулосаларга асосланиб, янги-
дан-янги конларни кашф этиш мумкин.

– Фойдали қазилмалар пайдо бў-
лишига қандай омиллар таъсир қи-
лади?

– Асосий омил ер қобиғининг тубида 
ёки бўлмаса “қозон”нинг ичида юз бе-
раётган магматик жараёнлар ҳисобла-
нади. Мана шу жараёнлар натижасида 
она замин қаърида ҳосил бўлган фой-
дали унсурлар ер қобиғини ва қатлам-
ларини эритиб юзага чиқади. Ўта паст 
даражали совуқ, энергия ва унсурлар-
дан фойдали қазилмалар ҳосил бўла-
ди. Ҳар бир қатламнинг ўз ихтисосла-
шув жараёни мавжуд.

– Табиий ресурсларга бўлган та-
лаб кундан-кунга ошиб бормоқда. 
Айтинг-чи, бугун Ҳабиб Абдуллаев 
номидаги Геология ва геофизика 
инс титутининг вазифалари нима-
лардан иборат?

– Очиғини айтиш керак, илгари ге-
ология саноати ўз ҳолига ташлаб қў-
йилган, илмий тадқиқотлар учун зарур 
бўлган замонавий технология ускуна-
лари етишмас, ҳатто юртимиз ҳуду-
дида илмий экспедиция уюштиришга 
ҳам моддий имкониятлар йўқ эди. Бир 
сўз билан айтганда, бизга ўгай кўз би-
лан қаралар, натижа талаб қилинар-
ди-ю, лекин имкон яратиб берилмасди. 
Шукурки, кейинги йилларда ҳурматли 
Президентимиз геология соҳасини юк-
салтиришга ҳам жуда катта эътибор 
қаратмоқдалар. Буни соҳа ривожи учун 
ажратилаётган маблағлар қийматидан 
ҳам англаш мумкин. Айниқса, мавжуд 
инфратузилмани яхшилаш, бу борада-
ги фаолиятни самарали ташкил этиш 
борасида қабул қилинаётган қатор нор-
матив ҳужжатлар ишимизни тизимли 
олиб бориш имконини яратмоқда. Жум-
ладан, шу йил 24 май куни “Тоғ-кон са-
ноати ва геология вазирлиги ҳузуридаги 
Тоғ-кон саноати ва геология соҳасини 
назорат қилиш инспекцияси фаолияти-
ни самарали ташкил этиш чора-тадбир-
лари тўғрисида”ги Президент қарори 
қабул қилинди. Қолаверса, 9 июль куни 
давлатимиз раҳбари геология соҳаси-
даги ишлар ва инвестиция лойиҳалари 
ижроси билан яқиндан танишди. Ушбу 
тақдимотда соҳада амалга оширилиши 
зарур бўлган қатор вазифалар белги-
лаб берилди. 

Ҳозир бизнинг асосий вазифамиз 
– мамлакатимиз ҳудудидаги ер қо-
биғи гео логик тузилиши ва таркибини 
ўрганиш бўйича чуқур фундаментал 
тадқиқотлар олиб бориш, ер қаъри ту-
зилишини комплекс ўрганиш ва шу 
асосда уч ўлчовли геологик-геофизик 
моделларни тузишдан иборат. Бундан 
ташқари, биз вилоятларнинг ресурс са-
лоҳиятини баҳолаш ҳамда геокимёвий, 

геофизик ва минералогик тадқиқотлар-
нинг замонавий технологияларини жо-
рий этиш, геологик жараёнларни ком-
пьютерда моделлаштириш, шунингдек, 
фойдали қазилмаларни қайта ишлашда 
илғор технологияларни татбиқ этишни 
ҳам мақсад қилганмиз.

Институтимизда фойдали қазилма 
конларини геологик таҳлил этиш, прог-
ноз қилиш ва излаш усулларини тако-
миллаштиришга, геологик ва геофизик 
тадқиқотлар соҳасида илғор хорижий 
технологияларни апробация қилиш ва 
амалиётда жорий этишга қаратилган 
амалий тадқиқотлар қилинмоқда.

Шуни ҳам айтиб ўтишим керакки, 
геология ва геофизика соҳасида чет 
эл илмий муассасалари ва марказлари 
билан ҳамкорликни янада ривожланти-
риш, илмий конференциялар, семинар-
лар, қўшма тадқиқотлар, лойиҳаларни 
йўлга қўйиш, ходимларнинг малака 
ошириши ва ўқишини ташкил қилиш 
бўйича ҳам қатор ишлар олиб борил-
моқда.

– Билишимизча, яқинда “Ўзбекис-
тон магматик тоғ жинсларининг 
атласи” нашр қилинди. Ана шу ат-
ласнинг аҳамияти ҳақида ҳам тўх-
талсангиз.

– Мазкур атлас “Петрология лабора-
торияси” илмий ходимлари томонидан 
чоп этилди. Лойиҳа доирасида етакчи 
турдаги магматик тоғ жинсларининг пет-
рографик хусусиятлари, таркиби, ҳосил 
бўлиш шароитлари ўрганилган.

Шуни алоҳида таъкидлаб ўтиш жо-
изки, ушбу атлас Ўзбекистонда бирин-
чи марта уч тилда нашр этилди. Бу эса 
олиб бораётган ишларимизнинг халқа-
ро миқёсдаги ўрнини кенгайтиради.

“Минералогия лабораторияси” ходим-
лари томонидан амалга оширилаётган 
яна бир лойиҳа “Магматик, постмагма-
тик ва метасоматик ҳосилаларда асосий 
ва йўлдош маъданли элементларнинг 
тарқалиш қонуниятлари ва учраш шакл-
ларини аниқлаш ҳамда чуқурлик сари 
башоратлаш-қидирув моделини яратиш 
(Нурота ҳудуди эндоген маъданлашув 
мисолида)” дея номланади. Олимлари-
мизнинг мақсади Нурота тумани ҳудуди-
да маъданларнинг шаклланиш қонуни-
ятлари ва фойдали компонентларнинг 
учраш шакллари, тоғ жинслари ва маъ-
данлардаги асосий ҳамда йўлдош эле-
ментларнинг тарқалиш хусусиятларини 
аниқлашдан иборат.

Институтимизда шу каби 30 га яқин 
илмий-амалий, фундаментал лойиҳа-
лар амалга оширилмоқда. Критик ме-
талларни тадқиқ қилиш бўйича ҳам янги 
лойиҳаларни режалаштиряпмиз. Юқо-
рида таъкидлаганимиздек, олиб бори-
лаётган геологик қидирув ва баҳолаш 
ишлари юртимиз табиий ресурслар за-
хираларини кўпайтириш, мавжудлари-
ни эса чуқурроқ ўрганишга қаратилган.

– Республикамиз ҳудудида кўп-
лаб фойдали қазилмалар мавжуд 
экани ҳақида қайта-қайта гапира-
миз. Аммо нега айрим турдаги хо-
машёлар ҳанузгача четдан импорт 
қилинмоқда?

– Ҳақиқатан ҳам, жаннатмонанд 
юртимизда Менделеев жадвалидаги 
барча элементлар мавжуд. Лекин бу 
ёппасига қазиб олиш ишларини бош-
лаш кераклигини англатмайди. Гарчи 
эҳтиёжимиз бўлса-да. Сабаби, конни 
ишга тушириш бу – катта жараён бўлиб, 
чуқур изланиш лар, мураккаб ҳисоб-ки-
тобларни ўз ичига олади. Бугунга қадар 
республикамиздаги мавжуд маъданли 

майдонларда дастлабки ўрганиш ишла-
ри олиб борилган ва тегишли маълу-
мотлар шакл лантирилган. Замонавий 
технологияларнинг кенг қўлланилиши, 
хорижий инвесторлар ёрдамида янги 
асбоб-ус куналарни келтириш, уларни 
қазиб олишда таннархни туширишга 
олиб келади. Натижада 20–30 йил аввал 
саноат талабига жавоб бермаган, қазиб 
олиш ва қайта ишлаш қимматга тушган 
конлар секинлик билан ишга туширил-
моқда. Мисол сифатида Тошкент вило-
ятининг Паркент туманида жойлашган 
Суренота темир кони бундан бир неча 
йиллар олдин тўлиқ ўрганилган эди. 
Ўшанда захираси нисбатан камлиги 
учун уни кон сифатида ўзлаштириш ўзи-
ни оқламайди деган хулосага келинган. 
Айни кунларда хитойлик инвесторлар 
билан ҳамкорликда янги технологиялар 
асосида мазкур конда руда қазиб олиш 
ишлари бошланди. Натижада қўшимча 
иш ўринлари яратилмоқда.  

Бизда Суренота каби захираси ки-
чик, ноқулай географик жойлашувга эга 
конлар жуда кўп. Уларни ишга тушириш 
учун замонавий усуллар ёрдамида қай-
та ўрганиш, қўшимча компонентларни 
аниқлаш, ёндош ҳудудларда геологик 
изланишлар олиб бориш зарур. Инсти-
тутимиз ходимлари илмий тадқиқотлар 
асосида маъдан майдонларининг ҳосил 
бўлиш шароити, тарқалиш хусусиятла-
ри ҳамда геологиясини батафсил ўрга-
нишади. Илғор технологиялар таҳлили 
натижасида олинган маълумотлар асо-
сида ҳар бир коннинг маҳсулдорлиги 
аниқланади.

– Айни дамда институтда қан-
дай лойиҳалар амалга оширилмоқда 
ва дунё миқёсида талаб юқори бўл-
ган қайси элементлар бўйича гео-
логик қидирув ишлари олиб борил-
моқда?

– Ҳар бир лаборатория ўз йўнали-
шига эга бўлиб, белгиланган геологик 
топшириқ асосида иш олиб боради. 
Фойдали компонентларни ажратиб 
олишнинг замонавий усуллари жорий 
этилиши, асосий фойдали элементга 
йўлдош сифатида келувчи қўшимча-
ларни ҳам чуқур ўрганишни талаб эта-
ди. Мисол учун, “Маъдан ҳосил бўлиш 
жараёнлари” лабораторияси илмий хо-
димлари томонидан ноёб ер элемент-
ларини қидириш, уларнинг тарқалиш 
қонуниятларини ўрганиш ва захирала-
рини башоратлаш борасида “Шарқий 
ва Ғарбий Ўзбекистон уран маъданли 
ҳамда флюорит конларининг нодир 
ва камёб ер металлари истиқболлари-
ни баҳолаш мақсадида маъдан фор-
мацион таҳлили” мавзусида геологик 
тадқиқотлар олиб борилмоқда.

Шунингдек, Наманган вилоятининг 
Чодак, Чоркесар ҳудудларидан ва Тош-
кент вилоятининг маъданли майдон-
ларидан 500 га яқин намуналар олиб 
келиниб, лаборатория таҳлиллари ўт-
казилмоқда. Бу ўз навбатида, Шарқий 
Ўзбекистондаги уран конларининг ис-
тиқболли ҳудудларида нодир метал-
лар ва ноёб ер элементлари маъдан-
лашувининг саноат концентрациясини 
аниқлаш имкониятини тизимли ўрганиш 
ва баҳолашга замин яратади.

Олиб борилаётган илмий ва амалий 
изланишлар мамалакатимиз фойдали 
қазилмалар захирасини кенгайтириш-
ни, унинг иқтисодий салоҳиятини оши-
ришни назарда тутади. Технологиялар 
кундан-кунга ривожланиб бораётганини 
инобатга оладиган бўлсак, ноёб ва камёб 
элементларга талабнинг ошиши бизнинг 
лойиҳаларимиз қийматини ва професси-
онал масъулиятимизни оширади.

– Мазмунли суҳбатингиз учун 
раҳмат. Келгусидаги изланишлар, 
илмий фаолиятингизга муваф-
фақият тилаймиз.

Муяссар ИБРОҲИМОВА 
суҳбатлашди.

БУГУННИНГ ГАПИ

Раҳматжон ОХУНЖОНОВ,
“Меҳнат шуҳрати” ордени 

соҳиби, геология-минералогия 
фанлари доктори                  

Ушбу қутлуғ тарихий воқеага бағишланган тантанали маросимда 
Ўзбекистон ва Қозоғистон Президентлари иштирок этиб, нутқ сўз-
лади. Буюк бобокалонимиз ҳазрат Навоийнинг муҳташам “Хамса” 
достонлар мажмуаси қозоқ тилига таржима қилиниб, унга ҳурматли 
Президент Қасим-Жомарт Тоқаевнинг сўзбоши ёзганида ҳам қозоқ 
халқининг ўзбек халқига нисбатан катта эҳтиромини чин юракдан 
ҳис этдик.

Мамлакатимизда Ватанимиз мустақиллиги байрами шукуҳи ке-
зиб юрган кунларда ижтимоий-маънавий ҳаётимизда, ўзбек-қозоқ 
адабий алоқаларини янада мустаҳкамлашга қаратилган қувончли 
бир воқеа рўй берди.

Қозоғистон Республикаси Президенти Қасим-Жомарт Тоқаев 
фармонига биноан Ўзбекистон Ёзувчилар уюшмаси раиси, Ўзбекис-
тон халқ шоири Сирожиддин Саййид ўзбек-қозоқ адабий алоқала-
ри ривожига қўшган хизматлари учун Қозоғистон Республикасининг 
“Ҳурмат” ордени билан мукофотланди.

Ўзбекистон Ёзувчилар уюшмасида юксак даражадаги мазкур 
мукофот Қозоғистон Республикасининг Ўзбекистондаги Фавқулодда 
ва Мухтор Элчиси Бейбут Атамкулов томонидан топширилаётганда 
Сирожиддин Саййид ўз миннатдорлигини шундай изҳор этди:

– Давлатимиз раҳбари муҳтарам Шавкат Миромонович 
Мирзиёев томонидан миллий адабиётимизнинг равнақ топиши, 
унинг халқаро миқёсда кенг тарғиб этилишига юксак эътибор ва 
ғамхўрлик кўрсатилаётир. Қардош-қариндош қозоқ халқининг менга 
кўрсатган айни эҳтиромини ўзбек адабиётига, қолаверса, ҳамиша 
дўсту қадрдон бўлган улуғ устозларимиз хотирасига юксак ҳурмат-
нинг тимсоли деб биламан.

Президентимиз ташаббуси билан “Туркий адабиёт дурдоналари” 
номли юз жилдлик китоблар мажмуаси Сирожиддин Саййид бош-
чилигидаги таҳрир ҳайъати томонидан қизғин муҳокама қилинди. 
Қисқа вақтда жуда катта ижодий иш муваффақиятли амалга оши-
рилди. Туркий тилли давлатлар халқлари ёзма адабиётининг энг 
юксак намуналарини жамлаган ушбу китоблар мажмуасининг ўн 
жилди қозоқ адабиётига бағишланган.

Давлатимиз раҳбари томонидан илгари сурилган “Адабий дўст-
лик – абадий дўстлик” шиори остида халқаро адабий алоқалар 
янада ривожланди. Борди-келди кучайди. Гоҳ Тошкентда ёки Са-
марқандда, гоҳ Остонада ёки Олмаотада ташкил этилган адабий 
тадбирларда ўзбек ва қозоқ ижодкорлари, шоирлари, айниқса, 
ёшлар фаол иштирок этди. Истеъдодли ёш шоирларимизнинг қозоқ 
тилида “Жүз өлең”, қозоқ ёш оқинларининг ўзбек тилида “Юз шеър” 
китоблари нашр этилганлиги ҳам маънавий ҳаётимизда катта воқеа 
бўлди. Бундай қувончли хабарлар, воқеа ва учрашувларга кўплаб 
мисол келтириш мумкин.

Қозоқ биродарларимиз билан дийдорлашувга отланар экан Си-
рожиддин ака улуғ шоиримиз Ғафур Ғуломнинг “Қозоқ элининг улуғ 
тўйи” номли шеъридаги “Жон қозоқнинг оқинлари дўстиман, яқини-
ман” деган мисраларини доим ёддан такрорлаб юришини кўп кузат-
ганман.

Ўзбек-қозоқ адабиёти ўртасида бамисли олтин кўприк вазифаси-
ни ўтаган, умри давомида шу икки халқ ҳамжиҳатлиги, дўстлигининг 
мустаҳкам бўлиши учун астойдил меҳнат қилган ижодкорларимиз-
дан яна бири Ўзбекистонда хизмат кўрсатган санъат арбоби, устоз 
адиб ва таржимон Носир Фозилов эди. Қозоқ туғишганлар Носир 
Фозиловга “Носир оғай” деб, алоҳида ҳурмат кўрсатишарди. Қозоқ 
адабиёти бўйича устоз билмаган нарса йўқ эди. Оқсоқол дўстлари 
ва укаларини худди ўзининг уйига олиб бораётгандек Қозоғистонга 
бошлаб бораверарди. Бир гал Носир Фозилов ижодий сафарда Си-
рожиддин Саййидни ўзига ҳамроҳ қилиб олади.

– Тадбир бўлаётган залга кириб боришимиз билан Носир оға қо-
зоғистонликлар қуршовида қолиб кетди. Ҳамма уни қучоқлаб ўпаве-
ради... – деган эди Сирожиддин ака ўша сафарни эслаб.

Носир Фозилов ҳазилкаш одам эди. Бовурларининг унга бўлган 
ўта қайноқ ва самимий меҳр-муҳаббатидан хижолат бўлганидан ҳа-
зил қилиб, ҳамроҳини кулдиради:

– Сирожиддин, мана кўрдингми, ҳамма мени ўпяпти, худди қари 
танноз аёлга ўхшаб қолдим...

Белгиланган тадбирлар тугагач, иккаласи Олмаота шаҳри бўй-
лаб сайрга чиқишади. Кўп қаватли уй олдидаги болалар майдонча-
сида ўғилчасини ўйнатиб ўтирган аёлга дуч келишади. Носир оға 
қизиқиб, қошу кўзлари қоп-қорагина ўғил боланинг исмини билгиси 
келади. Сирожиддин ака устозга: “Шу боланинг исми ўзбекча бўлса 
керагов” дея кўнглига келган гапни айтади. Оқсоқол адиб бу гапга 
ишонқирамай аёлдан:

– Бу жигитнинг исми нима? – деб сўрайди.
– Алишер! – деб жавоб беради аёл.
Носир Фозилов Сирожиддин Саййиднинг топағонлигига тан бе-

риб, кулиб юборади. Оқсоқол кичик Алишер ўғлонни дуо қилади.
Ўзбекистон ва Қозоғистон ўтасидаги ҳамкорлик муносабатла-

рининг бугунгидек иттифоқчилик даражасига кўтарилиши Абдулла 
Орипов ва Носир Фозилов каби устозларимизнинг орзу-армони 
эди. Сирожиддин аканинг мукофот топширилган пайтда айтган дил 
изҳорларида устозларимизнинг ана ўша орзу-армонлари ушалгани-
га теран рамзий ишора бор.

Қозоғистон ва Ўзбекистон ўртасидаги ўзаро ҳурмат ва ишонч, 
яхши қўшничилик, дўстлик ва қондошлигимиз абадий бўлсин!

Рустам МУСУРМОН,
Ўзбекистон Ёзувчилар уюшмаси

Халқаро алоқалар ва бадиий таржима
бўлими бошлиғи

“ÆÎÍ £ÎÇÎ£ÍÈÍÃ Î£ÈÍËÀÐÈ 
Ä¤ÑÒÈÌÀÍ, ß£ÈÍÈÌÀÍ...”

ТАДБИР 

Розилик бердим. Катта неварам 
мактаб га боради, кичиги уйда. Менинг ва-
зифам – шуларга қараб ўтириш. Ахир бир 
сўмни ким беради? Яна кўпи билан бир ой 
ичида айрим ишчи-хизматчилар икки ойда 
ишлаб топадиган пул эгаси бўлади. Шу 
маблағни рўзғорнинг керак-кетигига ишла-
тишади. Агарда асосий озиқ-овқат маҳсу-
лотлари томорқа ва қўшимча томорқадан 
чиқишини айтсак, қишлоқ жойларда бу 
пулга рўзғор қозонини ҳеч қийналмай беш 
ой қайнатиш мумкин.

Уч йил олдин Хонқа тумани ҳокимлиги 
матбуот хизмати раҳбари бўлиб ишлага-
нимда туман марказида яшовчи бир оила-
дан уч киши (оила бекаси, келини ва қизи) 
пахта мавсумида 24 миллион сўм ишлаб 
олишгани ҳақида бош қаларга ибрат бўла-
диган мақола ёзган эдим. Ўрганганим 
рўйхатда терим мавсумида 20 миллион-
дан ошиқ пул ишлаб топганлар анчагина 
эди. Бу маблағ беш-олти кишилик оила-
нинг бир йиллик озиқ-овқат харажатига 
етиб ортади. Баъзи касб эгалари шунча 
маблағ топиш учун салкам бир йил ишла-
шади.

Бугун пахта терими қишлоқлару ту-
ман марказларида яшайдиган, уйида бўш 
ўтирган аёллар учун жуда катта имкон. 
Кунига 200 килограммга яқин пахта тера-
диган чевар хотин-қизлар бор, ахир. Асо-
сийси, ҳаво илиқ, иш шароити яхши. Яна 
фермерлар тушликда иссиқ овқат бериша-
ди. Узоқроқдан қатнайдиган теримчилар 
учун мавсумда мунтазам улов – автобус, 
микроавтобус ёки “Дамас” енгил машина-
ларини хизматга ёллашади.

Ўтган йилги гап: пахта мавсумида эрта-
лаб ишга бораётиб қўшни элатдаги дала 
майдони теримчилар билан тўлиб-тошга-
нига кўзим тушди. Кечқурун ишдан қайта-
ётганимда не кўз билан кўрайки, эрталаб 
қийғос очилган пахтазор қоп-қора тусга 
кирибди. Салкам олти гектарлик даладаги 
пахтани кун давомида териб олишибди.

Йўл чеккасида пахта ортилган трактор-
лар ёнида турган фермерга “ҳормасин” 
айтиб, хирмонига барака тиладим. У ўзи-
да йўқ хурсанд: “Қаранг, кеча элатга “Те-
рим пулини тарозу устида бераман!” деб 
эълон қилувдим. Эрталаб юз эллик чоғлиқ 
хотин-қиз келди. Пешингача 21 тонна пах-
та теришди. Ишчиларим зўрға ўлчаб, при-
цепга ортишга улгуришди. Эртага нариги 
даладаги пахтани терамиз. Бу боришда 
бир ҳафтада отизларни тозаласак керак”.

...Ўн йиллар олдин ғалла-пахта етишти-
радиган кичикроқ фермер хўжалигимиз 
бор эди. Айни ўша йиллари пахта териш 
мавсумини тезкор ўтказиш тажрибаси эн-
дигина тамойилга кира бошлаган. Бунда 
терим пулини тарози устида бериш амали-
ёти илк бора жорий қилинган эди. Эсимда, 
тўққиз гектарлик майдондаги пахтани эла-
тимиз хотин-қизлари уч кунда теришган. 
Аммо пахта қабул қилиш заводига элтиб 
топширишга махсус ташув аравали трак-
торлар топишга қийналгандик.

Ва яна эсимда қолган воқеа: бир куни 
эрталаб далага борсам бирор эллик чоғли 
мактаб ўқувчилари аллақачон қатор ора-
лаб кетишибди. Дала четида турган собиқ 
синфдошим бўлган ўқитувчи ҳам ҳазил, 
ҳам чин маънода узрини айтди: “Мактаб 
ўқувчиларига ҳар куни фалон тонна пахта 
териш топширилган. Фермерлар учинчи 
теримни бошлашган, кўп отизларда пахта 
қолмаган. Сенинг далангда янги очилган 
пахта бор, деб болаларни олиб келдим. 
Мени ҳайдамассан!”

Бирор ҳафта олдин мактаб директори 

илтимосини рад қилган эдим: “Отизимга 
ўқувчилар киришига йўл қўймайман!”

У энди ҳокимликдан берилган топши-
риқни бажариш учун шу йўлни танлаган – 
синфдошимни балогардон қилган.

Анча тортишувдан сўнг барибир ўқув-
чиларни даладан чиқариб юбордим ва 
кечқурун бунинг учун ҳокимдан дакки ҳам 
эшитдим.

Ўша воқеани ҳозир ҳам эслаб юриша-
ди: “Сен қишлоқдаги фермерлар орасида 
биринчи бўлиб мактаб ўқувчиларига пах-
та тергизмайман!” деб қатъият кўрсатган-
динг. Вақт келиб, янги Президентимиз бу 
ёмон анъанага тамомила чек қўйдилар!”

Пахта аталмиш табиатнинг ноёб мўъ-
жизаси шўро замонларида (мустақиллик-
дан сўнг ҳам давом этди) барча учун, ай-
ниқса мактаб ўқувчиларига икки-уч ойлаб 
зулм воситасига айланганини катта авлод 
вакиллари ўз бошидан кечиришган.

...Ҳар гал “пахта” сўзини эшитганимда, 
эслаганимда беихтиёр қўлим ўнг қулоғим 
устига боради. Ўнг қулоғим устидаги бош 
бармоқ киргулик ўйиқ менга ўша замон-
ларни – пахта зулмини ҳамиша эслатиб 
туради.

Учинчи синфда ўқирдим. Сентябрь бо-
шидаёқ барчамизни пахтага ҳайдашди. 
Бир ҳафталардан сўнг терим машаққати-
га мажбуран кўника бошладик. Кўникмай 
иложимиз қанча?

У вақтлари кун бўйи терган пахталар-
ни катта-катта қопларга солардик. Кечқу-
рунга яқин аравали трактор келар ва унга 
қопларни ортиб, пахта хирмонига юбо-
рардик. Кун бўйи чарчаганимиздан хир-
монга трактор аравасида бориш орзуимиз 
бўларди. Аммо тракторчилар аравасига 
миндиришмайди: “Йиқилсангу бирор кор-
ҳол бўлса, мелиса олдида бош яланғоч-
лаб ўтираманми?”

Тракторчи ён қўшнимиз – амаки оғай-
нимиз Ортиқ ака эди. Ўта камгап, беозор 
одам. Бир куни кутилмаган воқеа содир 
бўлди. Қопларни трактор аравасига орт-
гач, ортидан тенгқур тўрт бола секин бо-
риб, устига чиқиб олдик. Буни амаким кўр-
ган экан – тракторини тўхтатди ва сўкиниб 
кетди. Бизлар қоплар орасидан чиқиб, 
ўзимизни пастга ташлаб қочмоқчи бўлдик. 
Тракторчи пўписа учун йўлда ётган кесак-
ни олиб биз томонга отди...

Бошимга нимадир текканини биламан, 
у ёғи эсимда йўқ. Эртаси куни тонгда ка-
салхонада ҳушимга келдим. Шифокорлар 

айтишича, қаттиқ сўға тупроқли кесак бо-
шимга зарб билан тек  кан – ўрни бармоқ 
киргулик ўйиққа айланган.

Менга “бош мия чайқалиши” ташхисини 
қў йишди. Бир ойча касалхонада даволан-
дим. Бу орада милиция ходимлари келиб, 
рўй берган воқеани сўраб-суриштириб, 
қандайдир қоғозларга қўл қўйдириб кетиш-
ди.

Индинига амаким бир тугунда қанд-
қурс кўтариб келди. Кайфияти йўқ. “Мен 
билмай қолдим”, деб кўзларига ёш олади. 
Мен бола бошим билан нима ҳам дейман?

Кейин билдимки, бу можарони “тинч 
йўл билан ҳал қилиш” учун ўша милиция 
катталари амакимнинг ёлғиз сигирини сот-
тиришган...

Ўшанда онам менинг аҳволимни кўриб 
беихтиёр амакимни “Ўғлимга кесак отган 
қўлларинг акашак бўлсин!” деб қарғага-
ни учун бир умр афсусланди. Сабаби, уч 
йилдан сўнг амаким ердан тўпланган си-
фатсиз пахтани қайта ишлайдиган “ворох” 
деган ускунада ишлаётганида тиқилиб 
қолган пахтани оламан деб қўлини ямла-
тиб, бир умр ногирон бўлиб қолди.

Аслида амаким ва менда айб йўқ эди. 
Биз шўролар олиб борган пахта сиёса-
ти –“пахта фронти”нинг қурбонлари эдик, 
холос.

Боғот туманига салкам ўн тўрт йил ҳо-
кимлик қилган Рўзибой Бекчонов ярим 
тунда фермерлару идора-ташкилот раҳ-
барлари билан кунлик пахта теримини 
муҳокама қилаётганида беихтиёр бир 
гапни айтиб юборган: “Бугун “Атов” мав-
зесидаги ҳашарчилар олдига бордим. 
Соғлиқни сақлаш ходимлари пахта тера-
ётган экан. Жарроҳлик бўлими ҳамшира-
си менга пахта чаноқлари ёриб юборган 
бармоқларини кўрсатиб: “Ҳоким бува, 
мен эртага жарроҳлик амалиётида қатна-
шишим керак. Бу қўл билан ўлим билан 
олишаётган бемор танасига қандай даво 
қилишим мумкин?” деди. Тилим тутилиб, 
бир оғиз гап айта олмай ортимга қайтдим. 
Менга осон дейсизларми? Ўша шифокор-
лар мени юрак хасталигидан жарроҳлик 
йўли билан халос қилишганди... Боринг-
лар, мажлис тамом!”

Ўша замонларда ҳеч кимга осон бўлма-
ган. Пахта мавсумида прокурор ҳар куни 
ўзига бириктирилган ҳудуддаги мактаб ди-
ректорларини “Неча бола теримга чиқди? 
Нега кам теришди?” деб олиб бориб-олиб 
келар, сўнг минбарларда бола ҳуқуқлари-

дан лоф урарди. Фуқаролар хавфсизлиги-
ни сақлашга масъул ички ишлар ходимла-
ри кунлик режаси бажарилмаган фермер 
қўлига кишан солишарди...

“Сизлар фақат ва фақат яхши ўқишла-
рингиз керак!” дея “Биринчи қўнғироқ”да 
нутқ сўзлаган мактаб директори бирор 
ҳафтадан сўнг ўқувчиларни пахта даласи-
га ҳайдарди...

Муҳтарам Президентимиз ана шу адо-
латсизликларга чек қўйдилар. Ўша ўт-
миш – куни кечаги воқеалар бугун эртакка 
ўхшаб қолди.

Ислоҳотларнинг сўнгги босқичида пах-
та етиштиришда сонга эмас, сифатга катта 
эътибор қаратилмоқда. Энди асосий урғу 
етиштирилган миқдордаги катта рақам-
ларга эмас, ундан олинадиган даромад 
самарадорлигига қаратиляпти. Негаки...

Мустақилликка эришгунча бўлган давр-
да етиштирган умумҳосилнинг атиги 8 
фоизи ўзимизда қайта ишланган. Асосий 
пахта хомашё сифатида сувтекинга бош-
қа ўлкалардаги енгил саноат тизимлари-
га юборилган. Ўтган асрнинг охирларига 
келиб бу миқдор, яъни пахтани ўзимизда 
қайта ишлаш 30 фоизгача кўтарилди. Ҳо-
зирда бу рақам 80 фоизга етди. Президен-
тимиз пахтачилик кластерлари олдига кўр-
саткични 100 фоизга етказиш вазифасини 
қўйганлар.

Биргина Боғот тумани мисолида олиб 
қарайлик. Истиқлолгача туман ҳар йили 
35-40 минг тонна пахта етиштирар ва уни 
хомашё сифатида четга чиқарарди. Ҳозир 
туманда пахтани қайта ишловчи – кала-
ва ип ва тайёр маҳсулотга айлантирувчи 
учта йирик ип-йигирув ва тўқимачилик 
корхоналари ишлаб турибди. Яна битта-
си қуриляпти. Бу корхоналарда минглаб 
маҳаллий хотин-қизлар ишлаб, меҳнатига 
яраша иш ҳақи оляпти. Истиқболда туман 
фермерлари етиштирган пахтани шу ер-
нинг ўзида юз фоиз қайта ишлаш лойиҳа-
си амалиётга айлантириляпти.

Маълумки, бир килограмм хом пахта 
жаҳон бозорида бир доллар атрофида 
баҳоланади. Агарда у калавага айланти-
рилса, бир килограмми учун 3–3,5 доллар 
даромад топса бўлади. Шу калавадан ки-
йим-кечак тайёрланса, бир килограмм 
пахта келтирадиган даромад 12 долларга-
ча кўтарилади.

Собиқ шўролар даврида “миллион эгат-
ларга сочилган ўзбек” етиштирган пахта-
сини сувтекинга, яъни хомашё сифатида 

енгил саноат корхоналарига етказиб бер-
ган. Унинг бор фойдасини иссиқ, шинам 
енгил саноат корхоналарида ишлаётган-
лар кўришган.

Пахта аслида тинмас-битмас хазина. 
Ундан олинадиган маҳсулотларни санаб 
саноғига етиш қийин. Бир нечтасини кел-
тирамиз: резина қувурлар, парашют, кирза 
тайёрлаш учун махсус матолар, корд мате-
риаллари, кино тасмалар, лак ва бўёқлар, 
олий навли қоғозлар. Чигитидан истеъмол 
ёғи олинади. Пахта ёғи олинганидан сўнг 
қолган чиқитидан саноат ёғи, алиф, улар-
дан эса глицерин, стеорин, хўжалик ва 
атир совунлари ишлаб чиқарилади. Энг 
сўнг ги чиқиндиси – шорт ва шелуха чорва 
учун тў йимли озуқа.

Бир сўз билан айтганда, қишлоқ хўжа-
лигида пахта каби кўп маҳсулот олинади-
ган бошқа экин тури йўқ.

...Бир вақтлари олти миллион тонна 
учун бели майиб, жигари сўхта, пушти но-
гирон бўлган “олтин қўлли” халқимиз бу-
гун ўз эркини қўлига олиб, салкам бир аср 
зулм воситаси бўлган бечора пахтани қай-
та ардоқлашга ўтди. Етиштириш деярли 
икки ҳисса камайгани ҳолда, олинаётган 
даромад бир неча баравар кўп бўлаётир. 
Яъни, кечаги текин хомашё тайёр маҳ-
сулотга айланмоқда. Пахтадан бўшаган 
майдонларга бошқа турдаги қиш лоқ хўжа-
лиги экинлари экилаётир. Минглаб гектар 
боғлар барпо қилинган. Булар эса бозор-
ларимиз тўкин, нарх-наволар арзонлигини 
таъминлаш билан бир қаторда минг-минг-
лаб юртдошларимиз учун бошқа соҳалар-
га ихтисослашган фермер хўжаликлари 
тузиб, иш ўринлари очиш ва салмоқли да-
ромад топишига замин яратиб бермоқда.

Шу ўринда кичик мисол: бизга қўш-
ни Деҳқон обод қишлоғидаги барча пах-
та майдонлари фуқароларга узумчилик 
учун ажратиб берилди. Қишлоқдаги беш-
та маҳаллада яшаётган салкам йигирма 
минг ададли аҳоли ҳар йили ўртача 14-15 
миллион долларлик узумни четга экспорт 
қиляпти.

Боғот тумани фермерлари мавсумда 25 
минг тонна пахта етиштиришга аҳд қилиш-
ган. Юқорида эслатганимиздек, шу миқдор 
пахта бир вақтлари етиштирилган 40 минг 
тонна пахтадан икки ҳисса кўпроқ фойда 
келтирмоқда.

Элатимиздаги фермер хўжалиги раҳ-
бари, Ўзбекистонда хизмат кўрсатган пах-
такор Юсуфбой ака Рўзметов бир гапни 
кўп такрорлашни яхши кўради: “Совет 
замонида колхозда узоқ йиллар агроном-
лик қилдим. Йил-ўн икки ой “пахта” деб 
ухлаб, “пахта” деб ўрнимиздан турардик. 
Соғлиғимизни шу йиллари бой берганмиз. 
Энди эса ҳаммаси эркин, ўз йўлида. Йил-
да икки марта нуфузли санаторийларда 
дам оламан. Юз гектарлик майдонимизда 
етиштирган пахта ва ғалла даромади ёр-
дамчи ўғилларим ва икки ишчимнинг за-
монавий енгил машина харид қилишига 
имкон яратди. Олдинлари пахтани қора 
қишгача ва ҳатто қор тагида терардик. 
Ҳозир ишлар шундай йўлга қўйилганки, 
терим мавсуми кўпи билан бир ойнинг на-
ри-берисида якунланади. Бу орада қиш-
нинг совуғига қолмасдан далаларни ғўза-
поядан тозалаб, шудгор қилиб, бир марта 
шўрини ювишга ҳам улгурамиз. Бўлар 
экан-ку! Аслида сон эмас, сифат, рақам 
эмас, даромад энг муҳими экан!”

Рўзимбой ҲАСАН,
Ўзбекистон Ёзувчилар уюшмаси 

аъзоси

БЎЛАР ЭКАН-КУ!БЎЛАР ЭКАН-КУ!

Тадбирда сўзга чиққанлар 
Пўлат Солиевнинг 
халқимиз олдидаги беқиёс 
хизматларини эътироф 
этишди. Шунингдек, олимнинг 
шиддатли ҳаёт йўли, илмий 
фаолияти, жумладан, 1920 
йилларда Қуръони карим 
матнини илмий шарҳлар 
билан илк бор ўзбек тилига 
таржима қилгани, “Бухоро 
тарихи” (1923) ва “Манғитлар 
салтанати даврида Бухоро 
ўлкаси” (1925) каби 
асарларни ёзгани таъкидлаб 
ўтилди.

– Пўлат Солиевнинг илмий 
фаолиятидаги муҳим асар 

– “Ўзбекистон тарихи”ни 
яратиши бўлди. Бу қадимги, 
ўрта аср ва замонавий 
тарихчиларнинг асарлари 
ҳамда бошқа манбалардан 
олинган маълумотларни 
жамлаш, умумлаштириш 
имконини берди, – 
деди Тарих институти 
директорининг ўринбосари, 
профессор Дилноза 
Жамолова. – Пўлат Солиев 
уни тахминан 1935 йили 
ёзиб тугатган ва қўлёзмани 
Ўзбекистон ССР компартияси 
марказий қўмитаси Ишчи 
гуруҳига муҳокама қилиш 
учун топширган. Афсуски, 

1937 йили Пўлат Солиев 
қамоққа ташлангач, ушбу 
қўлёзма нусхаси йўқотилган. 
Бир йил ҳибсда сақланган 
жафокаш олим 1938 йил 
13 октябрда отувга ҳукм 
қилинган.

Тадбир ниҳоясида 
миллат тарихи 
жонкуяри бўлган 
олимнинг авлодлари, 
набиралари номидан 
Лола Муҳиддинова сўзга 
чиқиб, ташкилотчилар 
ва иштирокчиларга 
миннатдорлик билдирди.

Ўз мухбиримиз

ÔÈÄÎÊÎÐ ÒÀÐÈÕ×ÈКуни кеча Жадидлар 
ҳаракати намояндаларидан 
бири Пўлат Солиев номини 
абадийлаштириш мақсадида 
пойтахтимиздаги Бешёғоч 
кўчасида жойлашган 18-уйга 
ўрнатилган хотира лавҳининг 
очилиш маросими бўлиб 
ўтди. Туркистон халқлари 
тарихини илмий-назарий 
тадқиқ этишнинг замонавий 
мактабини яратишга бел 
боғлаган фидокор тарихчи 
олим Пўлат Мажидович 
Солиев (1882–1937) 
биринчи ўзбек профессори 
ҳисобланади.

“...Адабиёт ўқитувчисининг: “Туркча 
адабиётга уйғун тил эмас. Форс ва 
араб калималарисиз туркча шеър ёзиш 
мушкул”, деган гапи Темур Хўжага оғир 
ботади.

Темур Хўжа бу аламли оғриқни 
кўнглида олиб юради. Ва ниҳоят, 
жавоб қайтаради. Бу – “Севги 
сўзлари”дир. Тўпламдан бир қатордан 
иборат шеърни айнан келтираман: 
“Сочларим оқарди, тонг оқармазми?!” 

МИЛЛАТНИ МИЛЛАТНИ 
УЙҒОТИШУЙҒОТИШ  
ОРЗУСИОРЗУСИ

TAFAKKUR MAYDONI
12 СЕНТЯБРЬ – ШАВКАТ РАҲМОН ТАВАЛЛУД ТОПГАН КУН

Адабиёт ривожи, албатта, илм, яъни 
адабиётшунослик билан боғлиқ. Биргина 
мисол: забардаст ижодкорларнинг асар-
ларини тарғиб қиладиган, унинг хусуси-
ят ва камчиликларини айтадиган етук 
олимлар XX аср адабиётида муҳим роль 
ўйнаган. Адибларнинг турфа жанрдаги 
асарлари ҳақида ёзилган таҳлилларнинг 
аҳамияти беқиёс бўлган.

Бугунги кунда ҳам замонавий адаби-
ётни тадқиқ қиладиган ўткирназарларга 
эҳтиёж катта. Замонавий ўзбек адабиёти 
ўрганиладиган катта адабий базага ай-
ланиб бўлди. Демак, адабиётшунослар-
нинг ўрни ҳам шунчалик муҳим.

Адабиётшунос, олима Марҳабо 
Қўчқорованинг Эркин Аъзам ижоди 
ҳақида битган “Эркин Аъзам – сарказм 
устаси”  китоби “Фан” нашриётида чоп 
этилди. Филолог мутахассислар, ёзув-
чининг мухлислари, талабалар ва кенг 
жамоатчилик учун мўлжалланган ушбу 
монографияда ёзувчи ижоди бир бутун 
ҳолда таҳлил қилинган. Уни ўқиган одам-
нинг беихтиёр адиб ижодига меҳри оша-
ди, асарларини яна бир бор ўқиш истаги 
пайдо бўлади.  

Эркин Аъзам асарларини ўқиган ки-

тобхон унинг сўз ўйинига, қочиримлари-
га, тасвирларига шайдо бўлади. Адиб 
моҳирлик билан сўзга сайқал беради. 
Асарлари жиддий мавзуда, шунга мо-
нанд қаҳрамонлари образи ҳам бета-
крор, улар шунақа кинояли гапирадики, 
беихтиёр ўқувчининг юзида табассум 
пайдо бўлади.

Овоз чиқармай туриб айтиш, кулмай 
туриб кулдириш, меъёрдан оширмай му-
болаға қилиш – ижодкор услуби... Ёзув-
чининг усталиги ва маҳорати ҳам шунда.

Эркин Аъзам асарларидаги сарказм, 
муболаға, сатира, сўз ўйинларини топиб 
уни тадқиқотга тортгани – олиманинг 
ютуғидир. Китоб саккиз қисмдан иборат. 
Уни мутолаа қилиш асносида муаллиф 
мазкур рисолани яратиш устида бир 
неча йиллар изланганига амин бўласиз.

Адабиётимиз ва ижодкорлар бах-
тига ана шундай фидойи ва жонкуяр 
синчилар кўпайсин. Шундагина адабий 
асарларнинг биз пайқамаган, фақатгина 
синчиларгагина кўринадиган қирралари 
намоён бўлаверади. Адибларимизнинг 
маҳорат сирлари ҳавасманд қалам-
кашлар кўз олдида кашф этилаверади.

Зикрилла МАМАТОВ

ХХ аср ўзбек шеъриятида кечган 
янгиланишлар – бу, аввало, бадиий 
тафаккурдаги ўзгаришлардир. Зеро, ҳар 
қандай ижод маҳсули замон ва макон, 
улардаги ўзгаришлар ва ижодкорнинг 
бевосита муносабатини ўзида акс 
эттиради. Инсониятнинг азалий ва абадий 
муаммоларини бадиий-фалсафий идрок 
эта билган чинакам шоир бу муаммоларни 
ўз даври, хусусан, замон муаммолари, 
замондошларининг дардларига уйғун 
кайфиятда ифодалашга эришади. Шу 
боис кейинги йиллари бир-бирига яқин 
замонларда яшаса-да, ижодининг мазмуни, 
мавзусига кўра фарқланадиган, мажозан 
айтганда, ҳаёт деб аталган денгизда ўз 
тўлқини қудратини намойиш этишга қодир 
авлодлар пайдо бўлади. Ҳар бир авлод ўзи 
кириб келган даврга бошқаларга нисбатан 
хийла яқинроқ туради.

ХХ асрнинг 70–80-йиллари воқелиги ана шу 
даврда адабиётга кириб келган авлод ижодида 
ёрқинроқ акс этди. Шавкат Раҳмон, Усмон Азим, 
Хуршид Даврон ва ушбу авлодга мансуб бошқа 
шоирлар шеърларидаги етакчи ғоялар, уларда 
акс этган мавзулар қамрови, ўзига хос ифода 
шаклларини бевосита ана шу даврнинг бадиий 
маҳсули деб айта оламиз.

Ҳали бирор ишни
уддаламадим,
ҳали ҳеч кимсани қилмадим рози,
беҳуда ўтибди гўзал умримнинг
қанчалаб чиройли баҳори, ёзи.
Мен ором борлигин унутиб қўйдим,
бағримга чақинлар тегди дафъатан,
Сендан-да улуғроқ нарса йўқлигин
сочим оқарганда англадим, Ватан!
Шавкат Раҳмон шеъриятининг мавзуси эн-

диликда унинг ҳаёт мазмунига айланган Ва-
тан эканлиги баралла айтилмоқда. Шоирнинг 
кейинги шеърларида бир қарашда, ушбу мав-
зуга алоқаси йўқдек туюлган тасвирлар ҳам 
алал-оқибат Ватан ва ватанпарварлик туйғула-
ри, ўй-кечинмалари, орзу-истаклари, армону на-
доматларининг ифодаси бўлиб келаверади:

…Ахир ўзбекнинг бир ўжар шоири
қарсак чалармиди бемаъни гапга.
Виждонсиз шоирлар кўпайган жуда.
Юракни сўз билан ёндиргувчи кам,
халқимас,
шуҳратни ўйлаб сўйлаган
аҳмоққа бермайман қарсагимни ҳам.
Шавкат Раҳмон шеъриятида ижтимоийлик-

нинг кенг ўрин эгаллашини табиий равишда 
давр талаби, қолаверса, шоирдаги гражданлик 
руҳининг бадиий позиция даражасига кўтарили-
ши сифатида баҳолаш лозим. Шоир суҳбатла-

рининг бирида шундай дейди: “...Шеър кайфият 
маҳсулидир. Кайфият илдизлари кундалик ҳа-
ётимизда, кундалик ҳаётимиз эса сиёсат билан 
боғлиқ”. Халқ ҳаётининг совет сиёсати сабабли 
таназзулга тушганлигини теран англаган шоир 
унинг турмушини, ижтимоий ҳолатини кузатар 
экан, кўплар ичида ўз миллатининг, миллатдош-
ларининг қадр-қимматини англаб етишларини 
истайди, омманинг мудроқ ҳолатидан изтиробга 
тушади. Истак ва изтироблар миллатни уйғотиш 
орзусини ҳаракатга келтиради. У миллатпарвар-
ликни улуғ тушунчалар қаторида ардоқлайди. 
“...Миллатпарварлик баланд ғоядир ва бу ғоя бу-
гунги адабиётнинг етакчи мавзусига айланмоғи, 
ҳар бир ватандошимизда миллатпарварлик 
туйғусини уйғотмоғи зарур”, деган ақида билан 
яшайди. 

Ўз навбатида, шоирнинг ижодида ҳам ушбу 
мавзу етакчи ўринга ўтади. “Автобусдаги ўйлар” 
шеъри фикримизнинг далилидир. Шеър лирик 
қаҳрамони – йўлда кетаётган йўлчи. Автобус, йўл, 
йўловчиларнинг ҳолат ва кечинмалари, йўл чети 
манзаралари – барча-барчаси поэтик контекстда 
лирик қаҳрамоннинг ўй-кечинмалари, баҳолари 
билан боғлиқ равишда ўзгача бадиий мазмун 
касб этади. Энди “йўл”, “йўловчи”, “автобус” об-
разларига ўзгача фалсафий-бадиий мазмун 
юкланади. Шоир ўз услубига хос поэтик тафак-
кур юритади. Бу ўринда қишлоқлар йўл четида 
писта, қурут сотувчи чолларга менгзалади. Шоир 
назарида содда қишлоқлар йўл четида шунчаки 
томошабин бўлиб туришгани йўқ. Улар олис бир 
саёҳат ва сафарга чоғлангандек кўринади:

Қайга борадилар,
лойгарчиликда
қай орзу-истаклар бағрини эзар?
Лирик қаҳрамоннинг ушбу саволи содда 

қишлоқ поэтик образининг маъносига яна-

да ойдинлик киритади. Шоир йўлчи – лирик 
қаҳрамонни бошқа йўловчилардан ажратади. 
Содда қишлоқларга совет давридаги Ўзбекис-
тонни тамсил этади. Шоирнинг сафар, саёҳат 
ҳақида эслаши бежиз эмас. У бу фикр билан 
меҳнатга боғлаб, қора ишчига айлантирилган 
халқини ана шу маҳкумликдан озод этиб, орзу-
сидаги эркин мамлакат фуқаросига айлантир-
моқчи. Поэтик матндаги “лойгарчиликда” сўзи 
халқнинг маҳкумлигига ишора. Шеърнинг ке-
йинги мисраларида шоирнинг дарди, армонла-
ри янада теранроқ ифода топади.

Пахтазор бошланар,
кирза этикли,
юзларин қуёшлар ялаган қизлар
минг бора эгилиб,
минг бор ялиниб,
ҳар митти ғўзани уйғотар сизлаб.
Бир зум бош кўтариб,
ерга ўхшаган
қўлларин силкитиб ненидир сўйлар,
гўёки қўллармас,
қўллар шаклида
ростланиб ҳавода титрайди ўйлар.
Пахтазорга эпитет бўлиб келаётган “кирза 

этикли” сўзи замирида халқнинг пахта даласида 
кечаётган заҳматли кунлари, “митти ғўзалар”-
ни сизлаб уйғотишга бутун қувватини, умрини 
бағиш лаётган қизларнинг “ҳаволарда титраб” 
қолиб кетаётган ўйлари, тақдири лирик қаҳра-
моннинг оғриқлари бўлиб эшитилади. Шоир 
“кирза этикли” эпитетини бир пайтнинг ўзида да-
лалар ва қизларга тааллуқли этиб тасвирлагани 
ассоциатив маънони янада кучайтиради.

Йўл четида йўлчи қорачиғига яхлит-яхлит 
манзаралар бўлиб жойлашаётган тасвирлар 
янада тиниқлашади. Шоир энди ўзбек образи-
нинг портретини меҳр ва изтироб билан чизади:

Туркона ҳовлилар кунга қараган,
аччиқ мевасидан ширин боли кўп,
кўримсиз эшиклар мангу ёпилмас,
терагидан кўра мажнунтоли кўп...
Сабр дарахтидай ўсган одамлар – 
саксовул сингари чидамли, чайир,
ерга ботиб кетган баҳодирлардай
кунларга қарайди
синиқ илжайиб.
Келтирилган тасвирларнинг барчаси йўлчи – 

лирик қаҳрамон автобус деразасидан кузатган 
манзаралар эди.

Шоир тасвирни автобус ичига кўчирганида 
автобус образининг кўчма маъносини янада те-
ранроқ англаймиз.

Майхонага ўхшар
автобус ичи,
ёш-яланглар чайнар нағмаларини.
Бир бутун оламни кўрмадим бунда,
кўрдим мен одамнинг зарраларини.
Кўнгил ағдарилар
латифалардан,
орзулар, қарашлар нақадар калта.
Нега гапиришмас сепаратчилар
Индира Гандини отгани ҳақда?!
“Автобус”даги “олам” шоир орзу-идеалла-

рига зид – оломончилик олами. Бир қарашда, 
келтирилган мисралар образлиликдан холи, 
ахборот хитобларга ўхшайди. Лекин улар умум-
поэтик матнда шоир назарда тутган ғояни ифо-
далашга хизмат қилади. Шоир лирик қаҳрамон 
тилидан “автобус оломони”га қарата:

...Шулар ўйлармикин тупроғимизни,
шулар кўтарарми элнинг юкини!?
Қани бирортаси
битта сўз айтса,
сўқимлар даврасин ногоҳ тўзитиб,
шоир юрагимни юлиб берардим

биргина Туркистон деган сўз учун...
– дея хитоб қилади. Ушбу сўнгги “Туркистон” де-
ган хитоб шеърдаги саёҳат манзилининг маъно-
сига аниқлик киритади.

Шеърнинг сўнгги қисмида саёҳат охирлага-
ни айтилар экан, халқни уйғотиш фасли етиб 
келгани, авлодларнинг аждодларга муносиб во-
рис бўлиш масъулиятини ҳис қилиш кераклиги 
уқтирилаётгандек бўлади. Шоир хотимада ухла-
ётган омма манзарасини бериш орқали халқни 
огоҳликка, ҳушёрликка, курашга чорлайди:

...охирлаб қолганда ҳамки саёҳат,
билишмас, не учун хўмраяр тоғлар,
бу азим дарёлар оқар қаёққа...
Болалар, кампирлар,
чоллар мудрайди,
меҳнаткаш қўллари ёзиқлигича,
бу доно йигитлар,
бу доно қизлар
ухлайди кўзлари очиқлигича.
“Автобусдаги ўйлар” том маънода мажозий 

шеър, мажозийлик шеърда ботартиб келган 
манзаралар тасвиридан, манзаралар умумла-
шиб, ҳосил этган яхлит асардан, асардаги ҳар 
бир сўз – образдан англашилиб туради.

Шавкат Раҳмоннинг ижтимоий мавзудаги 
шеърларини моҳиятан умумий бир махражга 
келтириш мумкин. Уларда халқнинг собиқ со-
вет давридаги аҳволи, юз йилдан ортиқ вақт 
давомида аросатда сақланиш оқибатида сўнган 
руҳияти, турли таъқиб, ясоқлар билан шонли 
тарихи, маънавияти ва маданиятидан ажралиб, 
ёт ғояларга асир этилгани, оқибатда ўзлигини 
унутиш даражасига келган муте авлодлар ша-
клланиб келаётганининг оғриқлари ҳамда халқ-
ни ана шу занжирлардан озод этишга, ўзлигини 
анг лашга чорлаш яққол намоён бўлади.

Шавкат Раҳмон ва у мансуб бўлган давр 
шеъриятида янги ижтимоий мавзунинг ишлани-
ши ХХ аср ўзбек адабиёти кўламида ўрганил-
са, муайян тадрижийликка асосланган муҳим 
принцип кўзга ташланади: 20-йиллар авлоди 
шеъриятида қўлдан кетаётган ватан қайғуси 
куйланган бўлса, 70–80-йиллар шеъриятида ва-
тан мустақиллиги, эрк ва озодликни қайта қўлга 
киритиш баралла янгради. 20-йиллар шеърия-
тида дастлаб, ошкора айтилган ижтимоий фикр 
кейинги давр адабиётида мажоз йўлида – рамз 
ва ишоралар, тагмаъноли ифодалар ёрдамида 
куйланган бўлса, 70–80-йиллар шеъриятида 
ошкоралик ва қайта қуриш сиёсати боис тимсол 
ва мажозлар қобиғи олиб ташланди, шоирлар 
Ватан ҳақида очиқ-ойдин ёзиш имкониятини 
топ дилар. Шавкат Раҳмон шеърияти ана шу 
шиддатли даврнинг ёрқин намунаси сифатида 
майдонга чиққан эди.

Раъно МУЛЛАХЎЖАЕВА,
филология фанлари бўйича 

фалсафа доктори

Бу шеър зулмат ҳақида. Зул-
матнинг замирида эса зулм бор. 
Бир мисра ҳам шеъриятни бойи-
тиши, кўнгилларни зулматдан фо-
риғ этиб, ёритиб юбориши мумкин. 
Худди Фузулий замонидан, Рауф 
Парфи диёридан таралган фиғон 
каби... “Ватан” тушунчаси ҳам за-
мондек, вақтдек, кўнгилдек мурак-
кабдир...” 

Юқоридаги иқтибос асли ўз-
бекистонлик, Бухоро Жумҳурия-
тининг биринчи раиси Усмонхў-
жанинг ўғли, ўзбек адабиётининг 
хориждаги фидойи тарғиботчиси 
Темур Хўжанинг “Qamar – media” 
нашриётида чоп этилган “Севги 
сўзлари” шеърий китобига ёзилган 
сўзбошидан олинди. Таржимон ва 
сўзбоши муаллифи – Йўлдош Эш-
бек.

Биз устоз Темур Хўжани нукта-
дон олим, жадид адабиёти наму-
наларини инглиз тилига ўгирган 
моҳир таржимон, шунингдек, кенг 
мушоҳадали муаррих ва тилшу-
нос сифатида билардик. “Мен Тур-
кистон адабиёти, шеъриятидаги 
энг буюк уч сиймо – ўзбек шоири 
Абдулҳамид Чўлпон, уйғур шоири 

Абдухолиқ Уйғур ва қозоқ шоири 
Мағжон Жумабой ўғли қаламига 
мансуб шеърларни инглиз тилига 
ўгирдим ва уларни “Озодлик ва 
муҳаббат тўғрисида: Овросиё во-
дийларидан лирика” деб номлан-
ган китоб ҳолига келтирдим. Уни 
яқинда Америкада чоп этиш ния-
тим бор”, дейди олим.

“Севги сўзлари” шеърий тўпла-
ми эса Темур Хўжанинг назм бора-
сида ҳам ажиб таъби, кутилмаган 
ифода услубига эга шоир эканини 
тасдиқлайди:

ТИЛЛАНМОҚ
Мен ёлғиз куйларман 
  ягона тилимда
Шеърларимда 
 тилланурман мен ёлғиз...

СЕВГАН
киши қололмас ёлғиз – 
давомли бири бор кўнглида...

ОҚ
сариқ яшил барча тусларни 
         кирлатдик,
энг сўнг навбат келди 
  фақат қорага...

Китобга сўнгсўз ёзган профес-
сор Адҳамбек Алимбеков таъкид-
лаганидек, “Бу қисқа игнабарг 
шеърларда муаллиф кўнглида 
борини қоғозга тўкади. Фалсафий 
фикрларими, ҳаётий тажрибадан 
келиб чиққан хулосаларими, қалб 
қатидаги сезимларими, қўйингки, 
ўзига муносиб кўрганни ўқувчига 
эп кўради. Ва бу айтимларини ид-
даосиз, зўриқишсиз дўстига дили-
ни ёргандек битади”.

БОРМИ
Синмаган бир кўнгил
Синдирилмаган 
 бир кўнгил борми?

КАПАЛАК
Қўлимга қўнган капалакдан 
        ҳайратдаман
Қандай сиғмиш улкан 
        кўнгул бунинг ичига?

Саволнинг ифода тарзидаги са-
мимийлик, шоирнинг дилидагини 
яширмай, баландпарвоз оҳангда 
эмас, суҳбатлашаётгандек айтиши 
ўқувчи эътиборини тортади.

Темур Хўжа битикларидаги яна 
бир жиҳат – фикрлашга ундов. У 
саҳрода қолган киши сувга қан-
чалик эҳтиёж сезса, инсонга ҳам 
фикр шунчалар кераклигини қи-
ёсларда уқтиради.

Шеърларни ўзбекчага маҳорат 
билан ўгирган Йўлдош Эшбек сўз-
бошисини шундай самимий тилак-
лар билан якунлаган:

“...Яна 60–70–80-йиллар шеъ-
риятимизни ўгириш билан тарғиб 
этишингизни истайман. Чунки бу 
шеърият вақт тўфонларига бар-
дош бера оладиган шеъриятдир. 
Афсус, буни ҳали жаҳон билмай-
ди. Лекин бу жаҳонни дурустгина 
билади. Яна бизникига келишин-
гизни истайман. Бутун Американи, 
бутун Покистонни меҳмонга айтиб 
келишингизни истайман, бағримиз 
кенг – бепоён Туркистон бу.

Китобингизнинг муқовалари-
даги гўзал суратлар эътибори ва 
бош қа улуғ зотлар эътибори ила 
бир томчим тўкилди:

Юзинг
соясида
нур.
Буни Сизга бағишладим. Зеро, 

соғинчнинг ярми ойдир... Ярим 
эса-да, тўла зулмат ичра тўладан 
тўла, гўзалдан гўзалроқдир!”

“Севги сўзлари” дилингизни, 
йўлингизни, уйингизни ва ўйингиз-
ни мунаввар айласин, азиз шеъри-
ят ва маърифат мухлислари.

Абдумурод ТИЛАВОВ,
филология фанлари 

номзоди

“Мен ёлғиз куйларман
БУ КИТОБЛАРНИ ЎҚИДИНГИЗМИ?

ягона тилимда”
“Эркин “Эркин АЪЗАМ АЪЗАМ – – 
сарказм устаси”сарказм устаси”

“Эркин ака катта издиҳомларни ёқтирмай-
ди. Ҳамма билан ҳам тил топишиб, чақ-
чақлашиб кета олмайди. Аммо ўзига маъқул 
тушган одам билан соатлаб гурунглашиши 
мумкин. Ўзига хос характерли одам. Ёзувчи-
нинг феъл-атворидаги ўжарлик, қайсарлик, 
ҳақиқатпарастлик, адолатпарварлик унинг 
қаҳрамонларига ҳам кўчган...” Ушбу фикр-
ларни филология фанлари доктори Марҳабо 
Қўчқорованинг “Эркин Аъзам – сарказм уста-
си” номли китобида ўқишингиз мумкин.

Шунисига ҳам шукр. Лекин нега уйда 
нон ортиши керак? Қотиб қолди ҳам, 
дейлик. Ахир, уни газнинг духовкаси-
да қизартириб олиб, истеъмол қил-
сангиз, бағоят хушхўр бўлади-ку. Ҳат-
то, тиббиёт ҳам шуни тавсия қилади. 
Чунки бунда хамиртурушнинг зарарли 
жиҳатлари камаяди-да.

Кузатсангиз, чиқиндига ташла-
наётган ноннинг катта қисми бухан-
ка. Чунки сифатсиз маҳсулот чиқа-
рилган: ё ичи хом, ё хамир етилмай 
ёпилган.

Бизда ғалла етиштириш осон-
ми? 37 миллионли мамлакатга қан-
ча ғалла керак? Бундай исроф би-
лан бу муаммони ечиш давлатга ва 
халққа қанчалар қимматга тушаётга-
нини ким ҳисоблаб чиқади?

Сув, электр энергияси ва газ 
ишлатаётганда ҳеч кимнинг: “Ишла-
таётган бўлсам, пулини тўлаб 
ишлат япман-да, бировнинг бу билан 
нима иши бор?” дейишга асло ҳаққи 
йўқ.

Чунки... Бу дунёда ҳеч нарса 
беҳисоб эмас.

ИСРОФНИНГ БИЗДАГИ 
ТУРЛАРИ

Яқинда ижтимоий тармоқларда 
Самарқанд шаҳридаги бир никоҳ 
тўйида бўлган манзаранинг видеоси 
тарқалди. Тўйхонага кириб келган 
келин-куёв бошидан шу қадар кўп 
пул сочилдики, бунақасини дунё-
нинг бойдан-бой давлати Америка 
Қўшма Штатларида ҳам ҳеч ким кўр-
маган бўлса керак.

Хўш, пул сочганлар бу билан 
нимани исботламоқчи бўлишди? 
Нима, бу пул сочиш келин-куёвнинг 
келажагини таъминлаб берадими?

Пул сочганлар бунинг ўрни-
га муҳтожларга ҳиммат кўрсатиб, 
уларнинг оғирини енгил қилганида 
эди... Бир қўлнинг берганини иккин-
чи қўл билмаса эди... Аслида инсон-
лар меҳнати эвазига қўлга киради-
ган пулни бундай хор қилиб сочиш 
ҳам исрофнинг бир бемаъни тури 
эмасми?!

Тўғри, миллатимизда никоҳ тўй-
ида келин-куёв, суннат тўйида тўй-
бола бошидан танга сочиш анъана-
си бўлган. Масалан, ўтган асрнинг 
60–70-йилларида бобо-бибилари-
миз сариқ тангаларни, яъни 1, 2, 3 
ва 5 тийинлик чақаларни яхши ният 
билан йиғиб қўйишар, тўйларда со-
чишар эди. Лекин уларнинг барини 
жамлаб келсангиз, бир сўм бўлмас 
эди-да. Албатта, ризқи фароғ, ҳаёти 
тўкин бўлсин, деган ирим ётган бу-
нинг замирида.

Ижтимоий тармоқларда бир 
машҳур бой туфлисининг ипини бо-
шқа кишига боғлатаётгани тасвири 
ҳам тарқаб кетди. Ахир, дунёнинг 
манаман деган давлатлари раҳбар-
лари ҳам шундай қилмаса керак?! 
Бу ниманинг аломати? Моҳиятан 
ҳар бир одам жамиятдаги бошқа 
неъматлар сингари обрў-эътибори-
ни ҳам исроф қилмай яшаши керак 
эмасми?! Ортиқча ҳашам ва дабда-
бабозликка сарфланаётган маб-
лағлар, эҳтимол, қандайдир маъно-
да обрў исрофи ҳамдир.

ТЎЙ-ҲАШАМ ВА ИСРОФ
Тўй-ҳашамларимиз жамиятда 

носоғлом мусобақага айланиб кет-
япти. Дабдабали тўй-ҳашамлар бун-
га қурби етмайдиган ор-номусли ки-
шиларни руҳан оғир аҳволга солиб 
қўйяпти.

Тўғри, ҳамма замонда ҳам бир 
тоифа кишилар қўлида эҳтиёжла-
ридан ортиқ маблағ тўпланиб бо-
ради. Қонуний йўл билан топса, 
ҳалоли бўлсин – ҳеч ким бунга 
қарши эмас. Аммо айнан шу бой-
лик тўй-ҳашамларни дабдабали 
ўтказишга сабаб бўляпти. Ахир, 
халқимизнинг азалий анъанала-
рида хайр-эҳсон қилиш, меҳр-му-
рувват кўрсатиш, муҳтожларга, 
бева-бечораларга ёрдам бериш, 
уларнинг турар-жойларини обод 
қилиш, эл-улусга хизмат кўрсата-
диган йўллар, кўприклар қуриш, 
сармояни ишлаб чиқаришга сарф-
лаб, янги иш ўринлари яратиш, шу 
тариқа эл-юрт ўртасида ҳақиқий 
обрў-эътибор орттириш ҳам мум-
кин-ку.

Халқнинг тўй-маъракаларга ҳад-
дан ташқари берилиб кетиши, ҳат-

то, кўпчилик буни онгли ҳаётининг 
асл мазмуни даражасида билиб, 
топган-тутганининг катта қисмини 
шунга сарф этиши исрофдан бошқа 
нарса эмас.

НАВОИЙ НАЗДИДА…
Сахийлик ҳаммага маълумки, ха-

сислик иллатининг акси, аниқроғи, 
кишининг ўзида борини бировдан 
аямаслигига асосланган фазилат. 
Тўй ҳам аслида, сахийликдан келиб 
чиққан тадбир.

Ҳазрат Алишер Навоий наздида 
саховат Аллоҳга шукроналик белги-
си. Аммо у шундай нозик нарсаки, 
киши ҳушёр бўлмаса, сахийлик деб 
қилган аъмоли бахиллик ҳисобига 
ўтиб кетиши ҳеч гап эмас:

Неча сахо ашрафи авсофдур,
Муфти агар айласанг, исрофдур.

Ақлки, таъриф этар авсофни,
Бухл била тенг тутар исрофни.
Инсон ихтиёридаги бойликлари-

ни пала-партиш сарфласа, исрофга 
йўл қўйган бўлади. Буюк мутафак-

кир, агар кимки ном қозониш учун-
гина гавҳар сочаётган бўлса, ундан 
бахиллик яхшироқ, деб ҳисоблайди. 
Чунки бахилнинг қўлидаги бойлик-
дан ҳали бошқаларга фойдаси те-
гишини умид қилса бўлади. Исроф 
этилган бойлик эса ҳавога соврила-
ди. Хазинанг эшигини оч, бойликла-
рингни олиб соч-у, лекин ўз ўрнида 
соч, дейди шоир.

Демак, ўша Навоийлар замо-
нида ҳам дабдабабозлик, шуҳрат    -
парастлик, таъмагирлик, кимўзарга, 
яъни ном чиқариш учун исрофгар-
чиликка йўл қўйиш каби иллатлар 
бўлган ва шоир буларни қоралаган.

КИМЛАР ИСРОФГА    
УНДАЯПТИ?

Тўй-ҳашам, маърака-маросим-
лари миз нинг тобора одамлар елка-
сига кўтариб бўлмас юк бўлиб туша-
ётгани балки бежиз эмасдир.

Ҳар қандай жамиятда, жумладан, 
бозор иқтисодиёти амалда бўлган 
мамлакатда ҳам тариф, яъни қан-
дайдир нарх-навонинг умумий ме-
зонлари шаклланган бўлади. Ма-
салан, ҳозирги пайтда доцент ёки 
профессорнинг 40 дақиқалик бир 
соат дарсига қанча ҳақ тўлаш ҳуку-
мат тарафидан қатъий қилиб белги-
ланган.

Хўш, хонанданинг тўйдаги 40 
дақиқалик хизмати ҳақини ким 
белгилайди? Очиғи, хонанданинг 
“бирров”га келиб-кетиши учун минг 
доллардан юқори ҳақ тўлаш қаёқ-
дан чиққан? Бир жамиятда меҳнат-
га ҳақ тўлаш бобида нега ер билан 
осмонча фарқ бўлиши керак? Бунга 
ким айбдор? Бунинг устига, нима 
асосга кўра, санъаткорга ҳам тўйчи 
тарафидан катта ҳақ тўланиши, ҳам 
яна тўйда қатнашаётганлар уларга 
пул қистириши керак? Кайф устида 
хонанда ё раққосага пул қистираёт-
ган анави амаки умрида боласига 
биттагина китоб олиб берганмикан? 
Ахир, бу ҳаммамиз кўзларимиз би-
лан кўриб турган очиқ-ошкор исроф 
эмасми? Энг ёмони, камбағаллар 
бойга пул қистиради. Тескариси бў-
лиши керак эмасми?

Булар миллий маънавий ярала-
римиз. Афсус, ҳаммамиз кўриб ту-
рамиз-у, малҳам суркамаймиз...

Расмий концертларни қаранг, дунё 

бўйича бир мезон шуки, раққоса бир 
концертда, нари борса, икки-уч мар-
та чиқади, холос. Бир раққоса тўйда 
икки-уч соатлаб рақсга тушганидан 
кейин санъатнинг санъатлиги қола-
дими?

Бир европалик меҳмон тўйла-
римиздан бирида иштирок этибди. 
Одамлар раққосани ўз ла  ри га им-
лаб, унга ароқ қуйиб бериб, ичи-
шини илтимос қилишар, эвазига 
унга пул қис тиришар, у эса олган 
пули эвазига шу одамга қараб жил-
панглар экан. Афсуски, европалик 
меҳмон буни, ўта кетган маданият-
сизлик, ҳатто, инсоннинг инсон та-
рафидан таҳқирланиши, деб ҳисо-
блабди. Улар буни, умрнинг исрофи, 
деб билади.

Бир эрталабки ошга хорижлик 
меҳмонимни ҳам олиб бордим. Ма-
шинани қўйишга зўрға жой топдик.

– Мамлакатингиз ҳали-бери бо-
йиб кетадиганга ўхшамайди, – деди 
у қайтаётганимизда кутилмаганда.

– Нега? – дедим ўзимни билмас-

ликка олиб.
– Биринчидан, бундай шоҳона 

ош бериш тўйчининг белини син-
диради, чунки шу харажатига у ўғ-
лига бир янги бизнес очиб бериши 
мумкин эди. Иккинчидан, келган 
меҳмонларнинг машинасига сарф-
ланган ёнилғининг пули ошга кет-
ган маблағдан кўп бўлса кўпки, кам 
эмас, бу ҳам катта исроф.

Тўй-маъракаларни ихчам лаш-
тириш борасида бундан бир аср бу-
рун Бухоронинг сўнгги амири Саид 
Олимхон қаттиқ фармон чиқаргани, 
жадид боболаримиз бу борада қан-
ча мерос қолдиргани, шўро даври-
да ҳам бу борада катта кураш олиб 
борилгани, мустақиллик йилларида 
бу бўйича кўплаб қонуности ҳужжат-
лари – фармон ва қарорлар қабул 
қилингани, комиссиялар тузилгани, 
аммо фойдаси кам бўлаётганини 
айтиб ўтирмадим.

Тўй-ҳашамларимизнинг сер-
харажат бўлишидан манфаатдор 
кучлар бор. Улар ўз хизматини пул-
лаш учун тўйчини унга-бунга ундай-
веради. Янги-янги қилиқлар ўйлаб 
топилади.

ТОМОРҚАЛАР ИСРОФИ
Камина туғилиб ўсган Бухоронинг 

Вобкент туманидаги Қирғизон қиш-
лоғида 50 йил бурун 70 тача ҳовли 
бор эди. Қишлоқ атрофида жамоа 
хўжалигининг 70 гектардан ортиқроқ 
экин майдони бўларди. Аҳоли кўпая 
борди, оилаларга уй-жой учун ер 
ажратилди. Ҳозир қишлоқ уч ба-
раварлар кенгайган. Табиийки, 
экин майдонларининг қарийб ярми 
уй-жойларга айланган. Томорқалар 
ҳам аслида, унумли экин майдо-
ни. Бироқ мамлакатимизнинг ҳам-
ма қиш лоқларида ҳам томорқадан 
унумли фойдаланиляптими?

П р ез и д е н т и м и з  Ш а в к ат 
Мир зиёев баҳорда Сирдарё вило-
ятининг Сайхунобод туманида то-
морқаларнинг аксариятида беда 
билан маккажўхоридан бошқа нар-
са экилмаётганини кўриб, шундай 
қимматдан-қиммат ерлар исроф 
бўла ётганини афсус билан қайд 
этдилар.

Ёки шаҳардаги ҳовлиларни олинг. 
Олдинлари шаҳар ҳовли ларида ҳам 

ўрик, олма, нок, анжир, шафтоли, 
айниқса, узум етиштирилган. Ҳозир 
аксар шаҳар ҳовлилари чиройли 
дизайн билан кўкаламзорлашти-
рилган холос. Албатта, уй соҳибини 
ҳеч ким мевали дарахт экишга маж-
бур қила олмайди. Лекин мамлака-
тимизнинг умумий иқтисодий аҳво-
ли шаҳар ҳовлисидаги тап-тайёр 
майдонча ту  гул, бир қарич ерга ҳам 
фойдали маҳсулот етиштириш па-
йидан бўлишни тақозо этмайдими? 
Ахир, ҳар қаричи олтинга тенг ерни 
исроф қилмаслигимиз керак-ку. Тоғ-
ли ўлка бўлган Покистонда одам-
лар ел каларида қопларда тоғларга 
тупроқ ташиб чиқиб, кўзаларда сув 
олиб бориб суғориб, бир неча туп 
помидор, бодринг ёки булғари эки-
шар экан...

Атроф-муҳит бўйича БМТ дасту-
ри (ЮНЕП) мутахассисларининг 
ҳисоб-китобига кўра, бугунги кунда 
ҳар бир одам йилига ўртача 71 ки-
лограмгача озиқ-овқат маҳсулотини 
ташлаб юборади. Бу дунё бўйича 

ҳар куни 1 миллиард порция овқат 
исроф бўлаётганини англатади. 
Бош қача айтганда, ҳар йили 1 мил-
лиард 500 миллион тонна озиқ-овқат 
маҳсулотлари чиқитга ташлаб юбо-
рилади. Бу эса бир йилда ишлаб 
чиқариладиган озиқ-овқат маҳсу-
лотларининг 19 фоизини таш  кил 
этмоқда. Бунинг 60 фоизи хонадон-
лар, 28 фоизи умумий овқатланиш 
муассасалари, 12 фоизи чакана 
савдо корхоналари ҳиссасига тўғри 
келади.

Бу билан, биринчидан, исро-
фга йўл қўйяпмиз, иккинчидан, 
атроф-муҳитга зарар етказяпмиз. 
Чунки бу маҳсулотларнинг аксарият 
қисми чириш жараёнида ўзидан за-
рарли метан гази чиқаради, шу та-
риқа бу Ер юзида иқлим ўзгаришига 
ҳам салбий таъсир кўрсатади.

ЭНГ КАТТА БОЙЛИГИМИЗ: 
ҚУЁШ, ЭКИН ЕРЛАРИ                           

ВА СУВ
Келинг, бу мулоҳазалардан бироз 

чекиниб, сал “паст”роққа тушай-
лик. Сергели туманининг Қурувчи 
маҳалласидаги кўчалардан бирида 
сув қувури тешилиб, икки ҳафтача 
йўлга сув тошиб турди. Ҳозир, била-
сиз, ҳовлисидаги боғчасини кечаси 
соат 24 дан олдин суғорганга, ав-
томобилини шланг билан сув сепиб 
ювганга отнинг калласидай жарима 
белгиланган. Чунки юртимизда одам 
сони ортгани сари ичимлик суви за-
хиралари камайиб кетяпти. Бундан 
бу ёғи олтиндан қиммат бу неъ-
матни тежаб-тергаб фойдаланишга 
мажбурмиз. У ҳолда, нега туман сув 
таъминоти ташкилоти қувурни ўз 
вақтида таъмирламади?

Қувурни таъмирламаган усталар 
2022 йил бошидан Сергели тума-
нига Тошкент вилоятининг Зангиота 
туманидан катта бир ҳу дуд қўшилга-
ни, шу сабабли иш кўлами кўпа йиб 
кетгани, аммо сув ташкилотининг 
штатлари кен гайтирилмагани ва 
моддий-техника базаси кучайтирил-
маганини сабаб қилиб кўрсатишди.

Аслида исрофнинг олдини олиш 
бир-икки ёки уч-тўрт кишининггина 
иши эмас, балки бу умуммиллий, 
яъни мамлакат миқёсидаги глобал 
масала.

КЎРПАГА ҚАРАБ                                   
ОЁҚ УЗАТИШ МОҲИЯТИ

Иқтисодий жиҳатдан ҳали дунё-
нинг ривожланган мамлакатларига 
етиб    олишимизга анча бор. Ўтган 
йили ялпи ички маҳсулотимизнинг 
жон бошига тақсимоти 2 минг 676 
АҚШ доллари миқдорида бўлди. 
Муҳтарам Президентимиз Шавкат 
Мирзиёев халқ ва давлат олдига 
2030 йилга бориб бу кўрсаткични 4 
минг долларга етказиш вазифаси-
ни қўйдилар. Шу мақсадга эришсак, 
6 йилдан кейин ҳозирги Эроннинг 
иқтисодий даражасига етишамиз.

Лекин бу кўрсаткич АҚШда 81 минг 
695, Канадада 53 минг 371, Япония-
да 33 минг 834, Германияда 55 минг, 
Францияда 44 минг 477, Буюк Бри-
танияда 48 минг 866, Италияда 38 
минг 373, Сингапурда 84 минг 734, 
Исроилда 52 минг 261, Бирлашган 
Араб Амирликларида 45 минг 321, 
Россияда 13 минг 138, Туркияда 12 
минг 985, Қозоғистонда 13 минг 136, 
Туркманистонда 9 минг 190, Грузия-
да 8 минг 120, Арманистонда 8 минг 
715, Хитойда 12 минг 614, Озарбай-
жонда 7 минг 155 доллар-да...

Ривожланган давлатлар айнан 
исрофнинг олдини олиб, меҳнат-ма-
шаққат билан топилган ҳар қандай 
маблағини ақл-идрок, тартиб-қоида, 
меъёр билан сарфлаб, ана шун-
дай секин-асталик билан йиллар 
мобайнида орттирилган бойликни 
ишлаб чиқаришга, илм-фан риво-
жига, одамнинг ақлий салоҳияти, 
илм-маърифати, техника-техно-
логияга сарфлаб, имкон қадар қўл 
меҳнатини камайтира боришгач, 
ана шундай юксак турмуш фаровон-
лигига эришган.

Шундай экан, халқ сифатида бу-
гун биз, ҳатто, бир сўмимизни ҳам 
ўйлаб, фойдали, кўпаядиган мақ-
садларда сарфлашни ўрганишимиз 
керак. Аммо бу борада ҳали кўп-кўп 
хатоликларга йўл қўяётганимиз ҳеч 
кимга сир эмас. Ҳозир буларнинг 
ҳаммасини бир-бир санашнинг им-
кони йўқ.

Исрофнинг каттаси – вақтни бекор 
кетказиш. “Бекорчидан Худо безор”, 
деган мақолимиз ҳам бежиз яра-
тилмаган. Чунки меҳнат-машаққат, 
яъни кўп вақт сарфлаб етиштирил-
ган маҳсулотлар нобуд бўлаётгани, 
инсон қуввати, умри бекор кетаёт-
гани учун исрофга қарши турилади. 
Бироқ қанчадан-қанча вақтимизни 
беҳудага сарфлаётганимизни ким 
ҳисоблаб боряпти? Шундай ютқи-
зиқларимизни пулга чақсак, қанча 
бўлар экан? Бу кетишда қачон риво-
жланган давлатларга етиб оламиз?

Иқтисодчиларнинг ҳисоб-китоби-
га кўра, мамлакатимизда бир янги 
иш ўрнини ташкил қилиш учун ўрта-
ча 10 минг доллар керак. Вазияти-
миз шундайки, ана шу 10 минг дол-
лар тўплаган ҳар бир бой исрофнинг 
олдини олиб, пулини янги иш ўрин-
лари яратишга сарфлаши лозим. Бу 
хайрия эмас. Ташкил этган ана шу 
янги иш ўрни ҳам ўзига қўшимча ма-
блағ келтиради, ҳам бир фуқарони 
иш билан таъминлайди.

Биз ислоҳотлар даврида яшаяп-
миз. Мақсад – Ўзбекистонимизни 
ривожланган мамлакатлар сафига 
қўшиш, юксак даражадаги турмуш 
фаровонлигига эришиш. Бу борада 
қанчадан-қанча тўсиқларни енгиши-
мизга тўғри келади.

ИСРОФ ҚИЛМАСЛИК УЧУН ҲАМ                   
ИЛМ КЕРАК!

Кечагина дунё аҳолиси 4 мил-
лиард кишидан иборат эди. Ярим 
асрда икки карра кўпайиб, 8 милли-
ардга етдик. Мақолда қойилмақом 
қилиб айтилганидек: “Бир товуққа 
ҳам дон керак, ҳам сув”. Лекин ин-
сон истеъмоли учун зарур ресурс-
лар ўз-ўзидан кўпаявермайди-ку. 
Шундай экан, одамзод ҳамма нар-
сани тежаб-тергаб ишлатишга маж-
бур. Бу эса ҳар бир қадамни ўйлаб 
босишга, ҳеч нарсани исроф қил-
масликка, бунинг учун ҳар қандай 
масалани илман пухта-пишиқ ҳолда 
бажаришга ундайди.

Хуллас, цивилизация ҳамма нар-
сада исрофга чек қўйиб, иқтисодий 
жиҳатдан ҳар тарафлама ютишга, 
яъни ҳар қандай меҳнатга сарфла-
надиган вақтни қисқартиришга чор-
лайди. Масалан, бугун замонавий 
ҳаётимизни бир жўмракни бурасак, 

совуқ, иккинчисини бурасак, иссиқ 
сув оқиб туришисиз тасаввур қила 
олмаймиз. Ана шунда бир жиддий 
масала ўртага тушади: қайси қўл 
билан қайси сув оқадиган жўмракни 
бурасак, исрофнинг олдини олган, 
яъни вақтдан ютган бўламиз?

Бу шунчаки масала эмас. Ҳар 
куни нимагадир бир сониядан ор-
тиқча вақт сарфласангиз, бир йил-
да жами 365/66 сония йўқотасиз. Бу 
бир йилда 6 дақиқадан кўпроқ бўла-
ди. Дунёда ўртача ёшни 75 йил деб 
ҳисобласак, бир киши бир кунда ана 
шу бир сониядан йўқотгани эвазига 
умрининг 457 дақиқасини, яъни 8 
соатини исроф қилган бўлади. Энди 
бор-йўғи ана шу бекор кетган бир 
сония туфайли 8 миллиард одам-
нинг бир иш куни ҳеч нарса ярат-
маслигидан келиб чиқадиган улкан 
зарарни кўз олдимизга келтирайлик.

Хўш, совуқ сувни қайси, иссиқ 
сувни қайси қўл билан бураб очган 
самаралироқ? Бу масала дунёда 
аллақачон энг оқилона тарз да ҳал 
қилинган. Бунда олим лар икки ма-
саладан келиб чи қишган. Биринчи-
си, совуқ сув кўп ишлатиладими ёки 
иссиқ сувми? Табиийки, совуқ сув. 
Иккинчиси, ўнг қўлни ишлатиш қу-
лайми ёки чап қўлни? Жами одам-
ларнинг 85 фоизи ўнгақай, 15 фоизи 
чапақай. Демак, совуқ сув ўнг, иссиқ 
сув чап қўл билан очилса, одамзод 
вақтдан ютади.

Бугун бутун дунё илмий асослан-
ган шу хулосага амал қилади. Бизда 
эса... Келинг, Бухо ройи шарифнинг 
манаман деган меҳмонхонасидаги 
бир можарони айтиб берай. Юр-
тимизга Германиядан кел ган бир 
зиё ратчи соқол олмоқчи бўлиб, чап 
қўлига мос тарафдаги бурагични бу-
раса, ҳадеганда иссиқ сув келавер-
мабди. Одатда қувурда тўлиб тур-
ган иссиқ сув бироз совиб қолади. 
Сал-пал оқизиб юборсангиз, иссиқ 
сув келади. Бу гал эса ҳеч иссиқ сув 
келмас, қайтанга, сув совугандан 
совиб борар эмиш. Охири меҳмон-
хона маъмуриятига қўнғироқ қилиб, 
шикоятини айтибди.

– Бизда ҳар доим иссиқ бўлади. 
Нега бундай деяпсиз? Ҳозир му-
тахассис юборамиз, – дебди маъ-
мурият ходими.

Мутахассис келиб, бурагични чап-
га бураса, ҳақиқатан совуқ сув оқа-
ётган эмиш. Ўнгга бураса, иссиқ сув 
оқибди.

– Эсиз, эсиз! – дебди немис. – 
Шундай замонавий меҳмон хона 
қу риш ни ўрганибсизлар-у, бутун 
дунё  да иссиқ сув чап қўлга қулай та-
раф даги бурагич орқали очилишини 
ўрганмабсизлар-да. Ахир, менинг 
ўзим қанча тоза ичимлик сувини 
бекор дан-бекорга оқизиб юбордим. 
Менга ўхшаганлар адашиб, қанча-
дан-қанча сувни исроф қиляпти-ку!

Сиз: “Фақат бир меҳмонхонанинг 
бир хонасида усталар адашиб, ис-
сиқ сувни ўнг қўл бурагичга мослаб 
монтаж қилиб кетибди-да, шун-
га шунча отагўри – қозихонами?” 
деб ўйламанг. Янги қурилиб, фой-
даланишга топширилган уйлар, меҳ-
монхоналар, ишхоналарга кириб, 
бир текшириб кўринг. Ҳаммасида шу 
пала-партишлик. Янги кўчиб кирган 
киши энди сув уланган нуқталарнинг 
қай бирида қайси сув қайси қўл та-
рафдан очилишини бир-бир ёдлаб 
чиқиши керак. Аслида, шунинг ўзи 
қанчалар ортиқча вақт ва куч талаб 
қилади. Бунга ҳам чидаса бўлар, ле-
кин ана шу адашишлар орқали бе-
кор оқиб кетган сувимизни қандай 
қайтарамиз?

МАСЪУЛИЯТ
Агар Ўзбекистонимиз тараққий 

топиши, бу заминда ҳаёт абадий 
давом этиши, яъни биздан кейин 
ҳам абадул-абад бу муқаддас за-
минда авлодларимизнинг эмин-эр-
кин яшашини истасак, бугун ҳеч бир 
неъматни исроф қилмаслик, улар-
дан тежаб-тергаб, оқилона фойда-
ланишни одат тусига кири тишимиз 
зарур ва шарт. Хуллас, исроф – бу 
дунёда ҳам, у дунёда ҳам жазоси 
тайин бўлган бир жиноят.

Султонмурод ОЛИМ,
Ўзбекистонда хизмат 

кўрсатган маданият 
ходими

ИСРОФ ва КАМБАҒАЛЛИКИСРОФ ва КАМБАҒАЛЛИК
Бошланиши 1-саҳифада.

ЖАДИДЛАР ФИКР 

Насриддин Афанди ҳақидаги 
ҳикоя, ривоят, мультфильм ёки 
кинони қўя туринг, ҳатто унинг исмини 
эшитганимизда ҳам барчамизнинг 
юзимизда табассум, руҳиятимизда 
илиқлик пайдо бўлади. Унинг 
саргузаштлари ва кўрган-кечирганлари 
ҳақидаги афсоналар халқимизнинг 
қалби тўридан жой олган. Афанди 
образи нафақат ўзбеклар, балки 
қўшни ва қардош халқлар, форслар, 
араблар фольклорида ҳам учрайди. 
Шу сабабли Афанди ҳақидаги 
латифалар ЮНЕСКОнинг номоддий 
маданий мероси рўйхатига киритилган. 
Афанди образи Марказий Осиё, Ўрта 
ва Яқин Шарқ халқлари фольклорига 
кирганидан то бугунги кунгача асосан у 
оғир вазиятлардан осон чиқа оладиган 
ақлли, зукко киши сифатида, оддий халқ 
хизматида юрувчи, зулмдан қийналган 
халқнинг дардига дармон бўлувчи, 
етимларнинг ҳақи учун курашувчи 
образларда гавдаланади.

Биз бу мақоламиз Афанди ҳақидаги ла-
тифалар билан улғайган авлод ва у ҳақида 
асар яратган ижодкорларнинг дилини хира 
қилишини истамаймиз. Фақатгина Афан-
диники дея иддао қилинган аксарият лати-
фалардан шўролар даврида қай мақсадда 
фойдаланишгани ҳамда ушбу ҳолатнинг бу-
гунги асоратлари ҳақида сўз юритмоқчимиз.

НАСРИДДИН АФАНДИ                                        
ТАРИХИЙ ШАХСМИ?

Насриддин Афанди латифалари асосида 
унинг тарихий шахс ёки тўқима образ экан-
лигини аниқлаш юзасидан олиб борилган 
илмий тадқиқотлар натижалари бир-бирини 
инкор қилади. Айрим олимлар “Насриддин 
Афанди тўқима образ”, дейишади. Яна бир 
гуруҳ олимлар эса “Носириддин Тусий маз-
кур образнинг прототипидир”, деган фикрни 
илгари суришади. Бошқа кишилар эса образ 
ҳаётдаги реал шахс – 1206–1284 йилларда 
Кичик Осиё (Туркия)да яшаган Насриддин 
Хўжа эканлигини таъкидлашади. Шу ўринда 
айни сўнгги қараш ҳақиқатга яқинроқ экани-
ни аксарият илм аҳли тасдиқлаганини қайд 
этмоқ жоиз. Уларнинг фикрига кўра, Хўжа 
Насриддин Кўния Салжуқийлари давлати 
пойтахти бўлган Ақшеҳир элида туғилган 
ва мадраса таълимини олган. Ўз қишлоғи-
да масжидда имом, кейинчалик бир неча 
шаҳарларда қози лавозимларида ишлаган. 
Унинг Мавлоно Жалолиддин Румий билан 
ҳам яқин бўлгани ва сўфий сифатида кўп-
лаб шаҳарларга боргани тўғрисида маълу-
мотлар бор.

СОХТА САРГУЗАШТЛАР 
Насриддин Афанди ҳақида Можорис-

тондан Шарқий Туркистонгача, Жанубий 
Сибирдан Шимолий Африкагача тарқалган 
латифаларга кўра, гоҳида у донишманд ва 
ҳозиржавоб, гоҳида алдоқчи ва маккор, адо-
латли қози ёки сўфий сифатида гавдаланади. 
Афанди фольклор намуналарида бахиллар, 
мутаассиблар, мунофиқлар, порахўрларни 
масхара қилади. У сўзамоллик билан оғир 
вазиятлардан чиқиб кета оладиган ҳозиржа-
воб киши сифатида тасвирланади. 

Мазкур катта жуғрофий маконда Афан-
ди латифалари, айниқса, босма нашр-
лар ривож ланганидан кейин янада кўпроқ 
тарқалди, оммалашди. Шўро мафкурачила-
ри Афанди образи ва унинг латифаларидан 
ўз мақсади йўлида фойдаланишга ўтишди. 
Махсус сценарийлар асосида кинофильм 
ва мультфильмлар тайёрлаб, оммавий ра-
вишда халққа тақдим қила бошлашди. Бу 
орқали мустамлакачилар Туркистондаги 

хонликлар тузумини йўқ қилгани, бойлар, 
йирик ер эгаларининг мол-мулки тортиб 
олиниб, ўзлари “қулоқ” қилгани, олиму ула-
моларнинг қатлиом этганини оқлашга ҳара-
кат қилишди. 

Қолаверса, улар Афанди образи оддий 
халқнинг маҳаллий зиёлиларга нисбатан 
муносабатини совуқлаштириш, уларни зо-
лим, жоҳил, иккиюзламачи, товламачи, по-
рахўр қилиб кўрсатиш ва шўролар жамия-
тининг “адолати”га урғу беришда самарали 
тарғибот қуроли бўлишини яхши англаган-
лар. Мафкура тарғиботчилари Афанди об-
разини Туркистоннинг золим хон ва амирла-
ри, адолатсиз қози ва вазирлари, муттаҳам 
ҳоким ва аскарлари, лақма ва дангаса ер 
эгалари ҳамда бойларидан азият чеккан 
йўқсилларнинг вакили, уларнинг ҳимоячи-
сига айлантиришга интилдилар.

Афанди саргузаштлари асосида тайёр-
ланган бир нечта кино ва мультфильм 1943 
йилдан бошлаб то собиқ Иттифоқ таназзул-
га юз тутгунича унинг ҳудудидаги кинотеатр-
ларда, телеканалларда мунтазам намойиш 
қилинган. Шу тариқа ўтмишда халқ хизма-
тида бўлган давлат амалдорларнинг “адо-
латсиз, жоҳил, хотинбоз, лақма, мутаассиб, 
очкўз”, бўлганлиги ҳақидаги сохта қарашлар 
зимдан халқ онгига сингдирилди. Натижада 
миллатга хизмат қилган хону амирларга, 
вазиру уламоларга нисбатан салбий муно-
сабат шаклланди. Албатта, биз уларнинг 
барчаси оппоқ бўлган, деган фикрдан йи-
роқмиз. Лекин айнан мана шундай визуал 
тарғибот воситалари орқали юртдошлари-
миз кўнглида аждодларимизга, тарихимиз-
га ва энг ачинарлиси, ўзимизга нисбатан 
ишончсизлик пайдо бўлди.  

НЕМИСЛАРНИНГ АФАНДИСИ 
Немис адабиётида Барон Мюнхаузен 

Насриддин Афандининг аналоги ҳисоб-
ланади. Қатор кино ва мультипликацион 
фильмлардан яхши биламизки, у зодагон-
лар қатламига мансуб бўлган. Унинг ҳаёти 
ва саргузаштлари асосида тайёрланган сце-
нарийларда шўролардан фарқли равишда 
мулкий тенгсизликка урғу берилмаган. У 
камбағаллар вакили эмас, ҳарбий, катта ер-
мулк эгаси сифатида намоён бўлади. Ёки 
замонавий инглизларнинг ҳақиқий Афанди-
сига айланиб улгурган Мистер Бинни олсак, 
у ҳам ё давлат агенти ёки яна бошқа вази-
фаларда ишлаш асносида ўзининг беўхшов 
хатти-ҳаракатлари ва кулгили саргузаштла-
ри орқали жамиятдаги айрим иллатларни 
фош этади.

ХУЛОСА ЎРНИДА
Агар Афанди образининг прототипи 

Насриддин Хўжа эканлигига ишонадиган 
бўлсак, унинг шўролар яратган фильмлар-
да тасвирланганидек кинодагидек атеист 
эмас, балки Жалолиддин Румий, Ҳожи Бек-
тош Вали, Юнус Эмро сингари алломалар 
таълимотини ўзига сингдирган тасаввуф 
тариқати вакили эканлигига гувоҳ бўламиз. 
Шу маънода, Афанди тимсолидан диний ва 
миллий қадриятларимизга беписанд қарай-
диган сунъий қаҳрамон ясашга бўлган ури-
нишлар ҳеч қандай мантиққа тўғри келмай-
ди. Устига устак, мазкур образ воситасида 
ўғрилик каби иллатлар оддий ҳолат сифа-
тида тасвирлангани ҳам ачинарлидир. Бун-
дай талқин бировларнинг молини ўзлашти-
риб олиш у ёқда турсин, ўзганинг нарсасига 
берухсат қўл текизишни-да айб санайдиган 
халқимизнинг покиза табиатига ҳам мос 
келмайди.

Бекзод АБДИРИМОВ,
Республика Маънавият ва маърифат 

маркази Хоразм вилояти бўлими 
раҳбари

ÀÔÀÍÄÈ ÊÈÌÃÀ ÀÔÀÍÄÈ ÊÈÌÃÀ 
ÕÈÇÌÀÒ £ÈËÃÀÍ?ÕÈÇÌÀÒ £ÈËÃÀÍ?

Инсондан дунёда яхши ном, эзгу амал-
лар мерос қолади. Бу дунёда одамларнинг 
моддий ва маънавий жиҳатдан бахт-сао-
датли ҳаёти учун ўз фикри, мол-дунёси ва 
жони билан хизмат қилган фидойи шахс-
ларнинг хайрли ишлари ҳар доим яхшилик 
билан эсга олинади. Бугун вафотига бир 
юз ўн йил тўлган Исмоилбек Ғаспрали-
ни ёдга олганда, шу донишманд жадид 
алломанинг тарих олдида нақадар улкан 
ишларни бажаргани хаёлдан кечади. Зеро, 
ўз амалий фаолияти учун “Тилда, фикр-
да, ишда бирлик” деган муҳташам орзуни 
шиор қилиб олган адибнинг туркий оламга 
тарқатган зиёси, бебаҳо фикрлари, жади-
дона теран қарашлари барчанинг юрагидан 
бирдек ўрин олган эди.

Боғчасарой фарзанди Исмоилбек Ғаспра-
ли дорилфанодан дорилбақога рихлат қилга-
нида, табиийки, шогирдлари қалбини чексиз 
қайғу эгаллади. Таниқли татар уламоси Ризо-
уддин Фахриддин ўзининг “Шўро” журналида: 
“Миллатга, халқ ва жамоатга хизмат этувчи-
лар эҳтимол ҳар вақт бўлиб келгандир, бири 
илм бирла хизмат этган бўлса, эҳтимолки ик-
кинчилари моллари ва ақллари бирла ёрдам 
этгандирлар. Лекин Исмоилбекнинг хизмати 
барокотли ва жуда фойдали бўлди. Исмоилбек 
бу миллат учун хайрли ва назирсиз бир ходим 
эди”, деб ёзар экан, Ғаспрали фаолиятига уму-
мий назар ташлайди. Айни дамда Исмоилбек 
умрининг охирги лаҳзалари тўғрисида бир қан-
ча қимматли маълумотлар келтиради. Маълум 
бўлишича, Исмоилбек 1914 йил 9 сентябрь 
куни ўз авлодларини, яқинларини ёнига чақи-
риб: “Сўйлаяжак сўзларимга диққат этингиз, 
ҳолим оғир, бунинг натижаси ушбу кунларда 
англашилади, мадомики, туғилдикми, бир кун, 
албатта, ўлажакмиз, сўзларимдан мутаассир 
бўлмангиз, туғилиш табиий бўлғони каби, ўл-
мак-да табиийдир”, деган мазмунда сўзлаб, 
бир қанча васиятлар қилади.

1914 йил 10 сентябрь куни кечга бориб, бе-
морнинг юзи қибла томонга буриб қўйилади. У 
эрталабгача шу зайлда ётади ва соат саккиз-
ларда жон таслим этади. Эртаси – жума куни 
жанозаси ўқилади. Унда беш-олти минг киши 
қатнашади.

Ўзбек жадидларининг раҳнамоси Маҳ-
мудхўжа Беҳбудийдек етакчи зиёлилар ҳам 
Исмоилбекни ўзлари учун устоз, йўлбошчи 
ва маслакдош санаган. Ғаспрали вафоти му-
носабати билан туркий дунёнинг турли бур-
чакларидан афсус-надомат, йиғи-йўқлов то-
вушлари эшитилди. Марҳумнинг яқинларига 
– Боғчасаройга таъзия мактублари, телеграм 
хабарлари тинимсиз бориб туради. Бу хусусда 
дунёнинг кўплаб газета ва журналлари, хусу-
сан, татар матбуотида босилган маълумот-
ларнинг сон-саноғига етиб бўлмайди. Бу гапда 
муболаға йўқ. Чунки биргина ўзбек матбуотида 
1914 йилнинг сентябридан ноябригача бўлган, 
бор-йўғи икки ой муддат давомида Ғаспралига 
бағишланган ўнлаб асарлар эълон қилинди. Бу 
адабий, илмий, ижтимоий руҳдаги манбаларни 
шартли равишда “Марсия-шеърлар”, “Публи-
цистик мақолалар ва хабарлар” тарзида тас-
нифлаш мумкин.

Туркистонлик жадидлар Ғаспралини даст-
лаб “Таржимон” газетаси муносабати билан 
ёдга олади. Самарқандлик шоир Сиддиқий 
Ажзийнинг Оренбургда чиққан машҳур “Шўро” 
журналида 1913 йили босилган “Ташаккур ва 
рижо” номли шеърида миллат зиёлилари – “ан-
вори иттифоқ, тараққий зиёлари”нинг хизмат-
лари улуғланади. “Юлдуз”, “Улфат”, “Тараққий” 
каби матбуот нашрлари тилга олинади. Муал-
лиф унда “Таржимон” туфайли одамлар дунё 
билан ошно тутингани ҳамда фанний томонига 

урғу бериб: “Ҳал этди мушкулоти фунуннинг 
баён ила”, деган мисраларни ёзган эди.

Тошкентлик шоир Каримбек Камийнинг 
“Мўътабар “Таржимон” ва Исмоилбек Ғаспра-
ли жаноблари ҳаққинда” сарлавҳали шеъри 
“Ойина” журналининг 1914 йил 19 февраль со-
нида босилади. Ғаспралишунос Зайнобиддин 
Абдурашидов маълумотига кўра, ушбу шеърни 
Камий 1898 йили ёзган ва “Таржимон”га юбор-
ган. Ғаспралининг “Тошкандлик шоир Камийга” 
жавоб мақоласи (“Таржимон” 1898. №41)да ай-
тилишича, муҳаррир ўзларига тегишли бўлган 
бу мақтов шеърни газетада беришга истиҳола 
қилади. Ғаспрали вафотидан анча аввал ёзил-
ган бу шеърда “чўқ расо, фикри фасиҳ” деб га-
зета муҳаррири сифатланса, “Таржимон”нинг 
ўзида эса турфа хил хабарлар, илм-фан, “одо-
бу маош” га доир насиҳатлар, ҳатто инсонни 
шоду хуррам қиладиган латифалар чоп этили-
ши шеърий йўсинда таъкидланади:

“Ҳар ҳуруфи гул каби,
   ҳар нуқтаси ғунча мисол,
Хуш томоша истаянларға 
        гулистон “Таржимон”.
“Таржимон” ва газета муҳарририни шу зайл-

да гулу гулистонга қиёслаган Каримбек Камий 
у зот вафотига бағишлаб “Ҳақойиқи огоҳ, мао-
рифи дастгоҳ, устози замон, соҳиби “Таржи-
мон” жаноби Исмоилбек ҳазратларининг руҳи 
пурфутуҳларина иттиҳоф” деб номланган, узун 
сарлавҳали марсияни ёзади. Зеро, шоирнинг 
Ғаспралига муносабати сарлавҳадаёқ акс этга-
ни аниқ: кўпчиликнинг устози, ҳақиқатга ошно, 
маорифпарвар; сўнгра матнда “фарди замон” 
экани айтилади.

“Жумлаи ислом элиға раҳбару 
                    устоз эди,
Барча шогирдонина эрди 
    атодек меҳрибон.

Эрди ул зоти мукаррам 
        дину миллатга паноҳ,
Эрди ул зоти муаззам 
        мақтадои мўъминон”.
Камий фикрича, у зотнинг бундай гўзал си-

фатлари – “мадҳу авсофи”ни жуда кўп келти-
риш мумкин. Мусулмонлар бошига келган бу 
катта мусибатни енгил ҳам санаб бўлмайди, 
яъни “Жумлаи ислом элиға бу мусибатдур ка-
лон”.

Таъкидлаш керакки, Ғаспрали вафотига 
бағишлаб марсия-таъзиянома руҳида ёзилган 
шеърларда шоирларнинг одамларга, миллат 
аҳлига, мусулмонлар жамоасига мурожаат ус-
луби кузатилади.

Бухоролик Садриддин Айний ўз шеърида 
устозидан, яъни “Руҳи авлодан жудо, нури му-
саффодан жудо” бўлганидан фарёд қилади:

“Сўйладинг, ёздинг,   
     чолишдинг ҳеч маъюс ўлмадинг
Юрту ер вайроная дўнмишди 
                                     обод айладинг”.
Исмоилбекнинг беқиёс хизматларидан 

бири вайроналарни обод қилганидир. Умуман, 
бағиш ловларда тазод санъатидан, яъни зул-
матни ойдинлатгани, вайронани обод этгани 
каби ифодалар кўп кўзга ташланади.

Юқоридаги шеърларда баён этилган юрак 
дардларига ҳамоҳанглик андижонлик 16 ёшли 
талаба Ҳамидийнинг “Маърифатпарвар бобо-
миз Исмоил Ғаспрали ҳазратлари ҳаққинда 
таъзияномамиз”, Ҳамза Ҳакимзода Ниёзий-
нинг “Марсия”, Абдулла Авлонийнинг “Ади-
би шаҳир Исмоилбек руҳина”, самарқандлик 
шоир Фахриддин Рожийнинг “Исмоилбек ҳаз-
ратлариға”, Васлий Самарқандийнинг тожик 
тилида ёзилган қатор шеърларида ҳам ўз ифо-
дасини топган эди.

Исмоилбек Ғаспрали вафотига бағишлан-
ган публицистик руҳда ёзилган адабий мақо-
лалар ҳам муаллифларнинг туйғулари, маҳзун 
кайфияти ва айрилиқнинг ҳаяжонли надомат-
лари билан йўғрилгандир.

Ҳамза Ҳакимзода Ниёзий айни мавзуда-
ги “Явмул вафот” мақоласида Исмоилбекни: 
“Ўзини инсон эканлигин ҳақиқий кўз билан кўр-
гандан бери бутун Русия мусулмонлари ораси-
да маориф денгизини оқизмоқ ва тошзорларни 
сабзазор этмоқ муродида қаршидаги “садд” 
бўлган баъзи нифоқ, ғафлат ва жаҳолат каби 
ҳисобсиз тизилган энг зўр катта тоғларни ёлғиз 
ўзи Фарҳод каби ижтиҳод ва ғайрат тешаси 
билан бузиб текис қилғон зот-да бу марҳум 
ва мағфур Исмоилбек ҳазратлари эди”, дея 
улуғлади.

Булардан ташқари, ўзбек даврий матбуоти 
“А.А.З” (Ашурали Зоҳирий)нинг “Марҳум Исмо-
илбек қандоғ ишлар қилган?”, “К.А.” имзоли му-
аллифнинг “Исмоилбек ким эди?”, “Қ.Ш.С.” им-
зоси билан каркилик муаллифнинг “Улуғ бобом 
қайғуси” номли мақолалари босилади.

Таъзия кунларида “Таржимон”да дунёнинг 
тўрт тарафидан келган ҳамдардликлар “Таъ-
зия телеграфлари” рукнида бериб борилади. 
Улар орасида Беҳбудий Самарқанддан: “Ка-
дарингиза иштирок эдиёрим. Жаноби Ҳақдан 
сабр ва таҳлил ниёз эдиёрим”, деб юборган 
қисқа хабари бор.

Хуллас, ўзбек матбуотида шеърлар ва пуб-
лицистик мақолаларда ҳам, Боғчасаройга йўл-
ланган қисқа сатрли таъзия мактубларида ҳам 
Исмоилбек Ғаспрали феномени, хизматлари-
нинг қадри, юксак инсоний фазилатлари так-
рор ва такрор ёдга олинади. Зеро, бу “ходимул 
миллат” шундай ҳурмат-эҳтиромга муносиб, 
бетакрор тафаккурга эга, бир неча юз йиллар-
да бир марта дунёга келадиган доно, фидойи 
ва мўътабар шахслар қаторида туришга маъ-
нан ҳақлидир. Ўзбек жадидлари Исмоилбекни 
самимият билан эслашди, бағишловларини 
чин юракдан жуда таъсирли услубда ёзишди. 
Аслида, Ғаспрали ўгитича, ижод аҳли қалами-
ни икки пуллик қуруқ сиёҳдонга ботириб эмас, 
балки юрагига ботириб, юрак қони билан ёзиши 
лозим, шунда бошқаларнинг виждонига етиб 
боради. “Халқ бирла аралашувингиз шу ра-
вишда бўлсинки, ораларида турган вақтингиз-
да улар сизни севсинлар ва айрилгандан сўнг 
сиз учун йиғласинлар” – Исмоил Ғаспралининг 
бу ҳикмати, англами, фалсафий фикри ўз ҳаёт 
йўлига ҳам, бир юз ўн йил аввал воқе бўлган 
айрилиқ онларига ҳам бирдек тааллуқлидир. 
Зеро, биз бугун Исмоилбек Ғаспралидан қол-
ган адабий меросни ҳижжалаб ўқиб, эзгу ғоя-
ларини, бебаҳо орзуларини чуқур англашимиз 
ва албатта, хотирасини ёдга олишимиз лозим.

Баҳодир КАРИМ,
филология фанлари доктори, 

профессор

ИСМОИЛБЕК  ҒАСПРАЛИ 
ФЕНОМЕНИ

ҚАТАҒОН 
ҚУРБОНЛАРИ

ХОТИРА АЗИЗ

Бошланиши 1-саҳифада.

(Давоми. Бошланиши ўтган сонларда).

Самидулла Қосимов – Наманган райони, 
Чуст шаҳридан. Миллати тожик. Косиблик билан 
шуғулланган. Уйланган, саводли, судланмаган. 
1929 йилнинг иккинчи ярмида Чуст-Поп райони-
даги Носирхонтўранинг ёрдамчи гуруҳи билан 
алоқа қилган. Косон йиғилишида иштирок этган. 
Косон шаҳрига ҳужум қилинган кунда қўзғолон-
чиларга қўшилган. ЎзССР ЖК 78-моддаси ҳамда 
РСФСР 59-3-моддаларидаги жиноятларни со-
дир этганликда айбланган.

Холмирза Умирзоқов – Косонсой райо-
ни, Кўкумбой қишлоғидан. Ер-сув ислоҳотида 
мол-мулки мусодара қилинган. Уйланган, кол-
хозга қарши қўзғолонда иштирок этгани учун 
ҳибсга олинган.

Мулла Абдулла Машарипов – Косонсой 
райони, Кўкумбой қишлоғидан. Ўзбек миллатига 
мансуб. 1926 йилгача мадрасада ўқиган. 1926 
йилдан 1930 йилгача имомлик қилган. Деҳқон-
чилик билан шуғулланган. Ўртаҳол оиладан, уй-
ланган, судланмаган.

Худойназар Умирзақов – Косонсой райони, 
Кўкумбой қишлоғидан. Уйланган, диний мак-
табда ўқиган. Кўкумбой қишлоғида кооператив 
дўкон мудири бўлиб ишлаган, судланмаган.

Абдуғани Содиқбоев – Кўкумбой қишлоғи-
дан. Миллати қирғиз. Уйланган, бой оиладан. 
Отасининг хўжалигида ишлаган, судланмаган. 
Носирхонтўра ва Истамбеклар билан мустаҳкам 
алоқада бўлган. Носирхонтўранинг ҳарбий гу-
руҳи томонидан амалга оширилган ҳаракат ре-
жасини тайёрлаган. Бир неча бор Носирхонтўра 
ва Истамбекни уйига яширган. Уларни озиқ-овқат 
билан таъминлаган. ЎзССР ЖК 14-68-моддаси 
ва РСФСР 17-58-моддаси, 17-59-моддаларида-
ги жиноятларни содир этганликда айбланган.

Саидбой Отабобоев – Наманган райони, 
Кулқўрғон қишлоғидан. Миллати ўзбек. Деҳқон, 
ўртаҳол оиладан. Саводли, аёли томонидан 
Эшон Дадахон Носирхоновга қариндош бўлган.

Нурмуҳаммад Усманбобоев – Наманган 
райони, Кулқўрғон қишлоғидан. Ўзбек миллатига 
мансуб. Деҳқончилик билан шуғулланган. 

Исоқжон Алибоев – Наманган шаҳридан. 
Миллати ўзбек. Тўқувчилик билан шуғулланган. 
Мадрасада ўқиган, уйланган, судланмаган. Но-
сирхонтўранинг Жанубий Қирғизистонга қочи-
шидан олдин ундан сақлаб туриш учун қуроллар 
(бир дона учотар винтовка, битта берданка, бир 
дона япон карабини, битта шашка, 200 жанговар 
патрон ва 300 рубль суммадаги турли заёмлар 
облигациялари)ни қабул қилиб олган. Носир-
хонтўра, Эшон Дадахон ва Ҳасанхонни бир неча 
бор яширган. ЎзССР ЖК 14-78-моддаси ҳамда 
РСФСР 17-59-моддасидаги жиноятларни содир 
этганликда айбланган.

Дадахўжа Оппоқхўжаев – Косон шаҳридан. 
Миллати тожик. Уйланган, саводли, диний мак-
табда ўқиган, майда савдогар.

Матиброҳим Баротбоев – Косон шаҳридан. 
Тожик миллатига мансуб. Уйланган, Носир-
хонтўранинг шогирди, мударрис, имом, судлан-
маган.

Мулла Абдулҳай қори Дадабоев – Косон 
шаҳридан. Миллати тожик. Уйланган, диний фа-
олият билан шуғулланган. Қори, судланмаган.

Имомхон Мўминхўжаев – Косон шаҳридан. 
Тожик миллатига мансуб. Саводсиз, уйланган, 
камбағал деҳқон, судланмаган.

Нуриддин қори Асадуллаев – Косон шаҳри-
дан. Миллати тожик. Диний мактабда ўқиган, 
колхоз аъзоси, судланмаган.

Барот Узоқбоев – Косон шаҳридан. Милла-
ти тожик. Уйланган, саводсиз. “Ривожия” ипакчи 
ҳунармандчилик бирлашмаси аъзоси, судлан-
маган.

Рустамбек ШАМСУТДИНОВ,
тарих фанлари доктори, 

профессор
Нигорахон АКБАРОВА,

тадқиқотчи
(Давоми келгуси сонда).

Қуёш ботди. Унинг ёғдулари 
алланимани кутгандай бўлиб, 
бироз турди-да сўнгра югуришиб 
кетдилар. Қуёшдан қочиб ётғон қо-
ронғилиқ барча ёқни ўраб олди. Ул 
аччиқлонғон эди. Қовоғини солиб, 
теграсига қарарди.

Атрофдаги шовқин-суронлар бош-
ланди. Қоронғилиқ аскарига қарши қў-
йилғон чироғлар ёғдуси кўб тортиша 
олмасдан енгилишиб, таслим бўлди-
лар. Кечанинг тиниғин ёлғизғина ҳувил-
лаб турғон шамол ва унда-мунда акил-
лаган итларнинг товушлари бузарди. 
Кеча чиндан-да қўрқинчли эди. Алам-
задаларнинг кўнгилларидаги қоронғи-
лиқ нақ шул кечадан адашиб қолғон 
парчалар эди. Ҳар томонға тартибсиз-
ча узинайиб кетган кўчалар, қоронғи-
лиқнинг оқатурғон ариқлари ҳукмини 
олғон эдилар.

Тинч денгиз каби оқиб турғон бу 
қоронғилиқ денгизини оғоч япроқлари 
шивирлаб тўлқинлатар эди. Табиатнинг 
жимжитгина уйқусини бузғучи хўрозлар 
ҳали тинчғина ётардилар. Буларнинг 
тумшуқлари қанотлари остидан олин-
моғон эди.

Турмушдан зорланғон дарвишлар 
учун бу ҳоллар, билмадим, қандай ёқи-
шардилар? Лекин менинг учун булар 

бошқача таъсир берарди. Менга бу қо-
ронғилиқдан алланарсалар сезиларди. 
Унда яширинғон ҳар нарса менинг кў-
зимга кўринарди...

Мен шу топдан кечани кезиш учун 
бел боғладим. Ўзимга энг яқин йўлдош 
ўлароқ бир таёқни сайладим. Боши 
берк, тор кўчалар, юргувчилар учун 
қийноқлар. Бир кўча қинғир-қийшиқ 
йўллардан кетиб борардим. Эшиклар-
нинг тубларида қуйруқларига бошла-
рин қўйиб ётқучи итлар уйқу аралаш 
бир-икки акиллар эди-да сўнгра яна 

“Ҳм-ммм” деб бошларин қўярдилар. 
Юриб бормоқда бўлғон кўчалар менинг 
учун-да кўмак этмасдан келган еримга 
қараб қайтаришлари аниқ эди. Нечун-
дир мени бир нарса ўзига томон тор-
тарди.

“Бир йўлға кирган киши учун энг 
яхши иш – шул йўлнинг ниҳоятигача 
бориш!” дедим-да яна юрдим.

Кўп узоқ бормағон эдим, бир эшик 
ёриғидан ёруғ чиқиб турғанин кўрдим. 
Дарров эсимга қоронғилиқнинг зулми 
тушди. Унга қараб: “Қалай, шунчалик 

КЕЛГУСИНИНГ ҚУЁШИ
ЭЛБЕК

ҲИКОЯ кучансанг-да буни ўчиролмабсан-ку!” 
дедим. Қоронғилиқдан товуш бўлма-
ди. Мен эшик томон юрдим, унга бироз 
қараб турдим. Кичкина бир уй, унинг 
синиқ ойнали эшиклари очиқ, уйдаги 
асбоблар ҳар томонға сочиқ эди. Уй-
нинг бир томониға ўрин солинғон. Бу 
ўрин уч кишилик бўлса-да, иккисида 
киши бор, бири бўш эди.

Мен уни кўргач, уй ичига яна диққат 
билан қарай бошладим. Чиндан-да 
ўрин уч кишилик, лекин бири бўш, 
ётқонлардан бири ухламағон, кўзин 
бир томонға тикиб турар эди.

– Бояқиш, нимани ўйлайдир, кимга 
ва нимага қарайдир? – дедимда кўзим-
ни у қарағон томонға қаратдим. Бир 
нарса кўра олмадим.

Ўз-ўзимга “Бу қандай ҳол? Қоронғи-
лиқда бўлғон нарсаларни кўра турғон 
кўзларим нечун ёруғлиқда яхши кўра 
олмайдирлар?” деб қўйдим-да такрор 
қарадим. Бу гал чироқ яқинида қимир-
ламоқда бўлған бир нарсага кўзим 
тушди. Яна диққат биланроқ қарадим. 
Кўрдим: ёшғина бир бола, кичик ўрин-
диққа ўлтуриб, китоб ўқимоқда эди. 
Дарҳол дедим: “Ёруғлиқ ёруғлиқға қў-
шилғач қандай кўринсун?”

Боланинг ёғду билан тўлмоқда 
бўлғон гавдаси четдан қарағучилар 
учун чироқдан ажратиб бўлмайдурғон 
даражада эди.

Бу вақт мен бир томонға термилиб 
ётғон кимсанинг-да келгусининг қуёши 
бўлишға тайёрланмоқ-да бўлғон бола-
нинг онаси эканлигин англадим.

“Маориф ва ўқитғувчи” журнали
(1925 йил, 9-10-сон)дан 

Холиёр САФАРОВ 
табдили.

Шуни алоҳида таъкидлаш жоизки, 
прокуратура бўлими ташкил этилганидан 
сўнг уч ой давомида бўлимга 67 та ариза 
келиб тушган. БХСРнинг турли вилоят-
ларида, шунингдек, Эски Бухоро, Карки, 
Термиз шаҳарларида прокурор, прокурор 
ёрдамчиси ва котиб лавозимлари жорий 
этилган. Шу билан бирга прокуратура 
органлари ходимлари сонини ошириш 
ҳамда уларнинг моддий таъминотини ях-
шилаш ишлари амалга оширилган.

Айни вақтда Адлия нозирлиги тара-
фидан жазо ўташ муассасаларининг 
фаолиятини тартибга солиш мақсадида 
1923 йил 29 январда “Жазо берув шўъба-
си” ташкил этилган. 

Унга раҳбарлик қилиш ҳам Мусахўжа 
Ҳакимовга топширилган. Бу шўъбанинг 
асосий вазифаси ҳибсхонада жазо муд-
датини ўтаётган маҳбусларнинг ахлоқ 
ишларини тузатиш ва ҳибсхоналарнинг 
умумий фаолиятини текшириб, мунта-
зам равишда назорат олиб бориш, қий-
ноқларга чек қўйишдан иборат эди.

Шўъба раҳбари бўлган қаҳрамони-
миз томонидан ҳибсдаги маҳбусларнинг 
аҳволини яхшилаш ва уларни касбга 
ўргатиш, иш билан таъминлаш каби ма-
салаларга алоҳида эътибор қаратилган. 
1923 йил 18 майда Бухородаги маҳбус-
лар учун махсус “Машинадўзлик” тикув 
мактаби ва унинг қошида алоҳида тикув 
корхонаси ташкил қилинган. Унда меҳнат 
қилувчи маҳбусларга махсус маош тайин-
ланади. Корхонага давлат буюртмалари-
дан ташқари аҳолига хизмат кўрсатишга 
ҳам рухсат берилиб, нархлар бозорда-
гига нисбатан 25 фоиз арзон этиб белги-
ланган.

Мусахўжа Ҳакимовнинг ташаббуси 
билан Адлия нозирлиги қошида илк бор 
мутахассис кадрларни тайёрлашга қара-
тилган қисқа муддатли юридик ўқув курс-
лари ташкил этилган. “Бухоро ахбори” 
газетасининг 1923 йил май сонида бутун 
бухоролик иқтидорли ёшлар эътиборига 
қуйидаги эълон тақдим этилган:

“Бухоро халқ шўролар жумҳурия-
тида яшагувчи меҳнаткаш ва деҳқон-
ларға эълон

Халқ адлия назорати эълон қиладур-
ким, жумҳурият учун одил қозилар ва 
шўровий ҳакамлар етиштирмоқ мақса-
ди билан Халқ адлия назорати ҳузурида 
уч ойлик курслар очиладур. Курсға қуйи-
да кўрсатилган кишилар таклиф эти-
ладур:

1) Сайлов ҳуқуқига молик одамлар. 
2) Яхши саводлик, ҳам ўзбекча яхши 
билганлар. 3) Сиёсий саводлик ва ҳуку-
матга хайрихоҳ бўлганлар. 4) Курсларда 
ўқуб қози бўлушға истаган ҳар киши но-
муслиқ бўлмоқ билан баробар, истаган 
ерга қози бўлиш ва эл ўртасида ҳурмат-
лик бўлиши шарт тутуладур.

Танбиҳ: 1) Курсга кирган кишилар 
ўқуб чиқғандан кейин адлия назорати 

ишида бир йил хизмат қилишга бурчли-
дурлар. 2) Ўқуб чиқғандан кейин адлия 
хизматидан бош тортған кишилардан 
қонун бўйича ўқиғон муддатда унинг 
учун сарф қилинғон ақчалар талаб эти-
ладур. 3) Курсға ўқушға кирган одамлар-
нинг маишатлари ҳукумат тарафидан 
таъмин қилинадур.

Курс учинчи майда очиладур. Курсға 
киришни истаган кишилар халқ адлия 
назоратининг ташкилот шўъбасида ўр-
тоқ Қори Тожига мурожаат қилсунлар. 
Аризада қуйидаги нарсалар ёзилғон бў-
лиши керак:

1) Ўзининг  ва  отасининг  исми ; 
2)Турған жойи; 3) Ёши; 4) Касби; 5) Қайси 
ижтимоий синфдан эканлиги”.

Қози оиласида вояга етган, Жадид-
лик ҳаракатининг фаол қатнашчиси, 24 
ёшидаёқ республиканинг прокуратура 
бўлимига раҳбарлик қилиб мамлакат-
да ҳуқуқни муҳофаза қилиш ишларини 
мустаҳкамланишига катта ҳисса қўшган 
Мусахўжа Ҳакимов совет ҳукуматининг 
тазйиқи ва босими остида Бухоро ҳуку-
матини “ёт ижтимоий унсурлардан тоза-
лаш”, унинг таркибини “пролетарлашти-
риш” баҳонаси билан кўплаб жадидлар 
қатори 1923 йил 23 июнда лавозимидан 
озод қилинган. Бироқ у БХСР Халқ Нозир-
лар Кенгаши раиси Файзулла Хўжаевнинг 
талаби билан ҳукумат таркибида қолди-
рилиб, унинг шахсий котиби вазифасида 
ўз меҳнат фаолиятини давом эттирган.

Мусахўжа Ҳакимов Ўрта Осиёда 
миллий-ҳудудий чегараланиш ўтказил-
ганидан сўнг ҳукумат томонидан Бухоро 
шаҳар кенгашининг раиси лавозимига 
тайинланган. Бироқ у 1925 йилда совет 
ҳукуматининг Ўзбекистондаги улуғ дав-
латчилик сиёсатига, миллий кадрларга 
нисбатан беписанд муносабатига бефарқ 
бўлмаган ҳолда республикада Файзулла 
Хўжаев ва Иномжон Хидиралиев раҳбар-
лик қилган жадидлик ҳаракатига мансуб 
бўлган “18”лар гуруҳига қўшилган. Бу 
“қилмиши” учун у 1926 йили советлар то-
монидан кўплаб миллий кадрлар қатори-
да партия сафидан чиқарилган.

Орадан вақт ўтиб, 1930 йилдаги-
на партияга қайта тикланган. Мусахў-
жа Ҳакимов айнан шу йили Москвадаги 
Коммунистик академияга ўқишга қабул 
қилинади. У ерда 1933 йилга қадар таҳ-
сил кўрган. Москвадаги Миллатлар иши 
халқ комиссарлиги аппарати ходими, 
жадидлик ҳаракати фаоли Ҳожи Сафо 
Жўрабоев билан биргаликда Бухорода-
ги амирлик ҳукуматининг ағдарилиши ва 
жадидлик ҳаракатига доир музей яратиш 
масаласи билан машғул бўлган. Қаҳра-
монимиз 1933 йилда Тошкентга келгач, 
дастлаб Давлат режа қўмитасининг ра-
иси ўринбосари, сўнг 1937 йилга қадар 
“Ўзбекбирлашув” раисининг ўринбосари 
лавозимида фаолият олиб боради.

Совет ҳокимияти қатағон сиёсатининг 
энг юқори чўққисига чиққан “Катта тер-
рор” йилларида фаол жадид Мусахўжа 

Ҳакимовга ҳам кўплаб миллий раҳбар 
кадрлар қаторида турли айбловлар қўйи-
лади. У 1937 йил 4 августда НКВД ходим-
лари томонидан Тошкент шаҳри, Хоразм 
кўчаси, 34-уйда ҳибсга олинади.

1937 йил 13 августда НКВДнинг ички 
қамоқхонасида Мусахўжа Ҳакимов тер-
говчилар томонидан сўроқ қилинган. Тер-
говда у совет ҳукумати томонидан унга 
нисбатан қўйилаётган айбларни инкор 
қилган.

Терговчилар ўзининг разил мақсади-
га эришолмагач, Мусахўжа Ҳакимовга 
қарши турли босим ва тазйиқлар ўтка-
за бош лашади. Унинг 32 ёшли турмуш 
ўртоғи Шамсия Ҳакимовани ҳам ҳибсга 
оладилар. Оқибатда қаҳрамонимиз 1937 
йил 25 октябрдаги терговда ўзини совет 
қатағон органлари олдида “фош қилиш”га 
мажбур бўлган:

– Ҳибсга олинганингиздан буён узоқ 
вақт давомида сиз Ўзбекистондаги 
аксил инқилобий миллатчи ташкилотга 
аъзо бўлганингизни рад этиб келдингиз. 
Энди кўрсатма беришга розимисиз ёки 
иқрор бўлмасликда давом этасизми?

– Мен тергов олдида айбимни инкор 
қилиш бефойда эканлигини тушуниб 
етдим ва очиқчасига ҳамда борича тер-
говга ўзимнинг Ўзбекистон ССР Халқ 
Комиссарлари Совети раиси Файзулла 
Хўжаев бошчилигидаги аксилинқилобий 
миллатчи ташкилотига 1923 йилдан 
то ҳибсга олингунимга қадар, яъни 1937 
йил августгача аъзо бўлганим ҳақида 
кўрсатма бермоқчиман...

Терговчилар Мусахўжа Ҳакимовдан 
Ўзбекистондаги бир қанча ходимлар то-
монидан совет ҳукуматининг адолатсиз 
қарорларига қарши тузилган “18”лар гу-
руҳи ҳақида сўроққа тортганда қуйидаги-
ларни маълум қилган:

“Мен бир фактни эслайман. “18”лар 
гуруҳи Ўзбекистон компартиясининг 
2-съездида мағлуб бўлгач, гуруҳ аъзола-
рининг бир қанчаси, хусусан мен ҳам пар-
тия сафидан чиқарилдим. Мен Файзулла 
Хўжаевга ўз аҳволимдан арз қилиш учун 
ва ёрдам сўраш учун борганимда у менга 
қуйидагиларни айтди: “Бизнинг йўлимиз 
бир қанча ўртоқларимизнинг сустлиги 
туфайли рад этилди. Ўзбекистон ком-
партияси Марказий Қўмитаси раҳбари-
ятига қарши курашни вақтинчалик тўх-
татиб турамиз ва уни қайта бошлаш 
учун қулай фурсат кутамиз”.

1938 йил 4 октябрда СССР Олий Суди 
Ҳарбий Коллегиясининг кўчма мажли-
си ўтказилиб унда Мусахўжа Ҳакимовга 
нисбатан ЎзССР Жиноят кодексининг 58, 
63, 64, 67-моддаларида кўзда тутилган 
айбловлар қўйилиб, отувга ҳукм қилин-
ган. Ҳукм ўша куниёқ ижро этилган.

Мусахўжа Ҳакимовнинг турмуш ўр-
тоғи Шамсия Ҳакимова 1939 йил фев-
ралда ҳибсдан озод қилинган. Уларнинг 
фарзандларидан 10 ёшли қизи Маҳтаб, 
8 ёшли ўғли Ҳаким, 3 ёшли қизи Рўзихон 
отаси вафотидан сўнг узоқ вақт азият 

чеккан. Ўша қийин давр ҳақида қаҳрамо-
нимизнинг қизи Маҳтаб Ҳакимова 1987 
йилда ЎзССР ҳукуматига отасининг но-
мини оқлаш юзасидан ёзган аризасида 
батафсил маълумот берган:

“Тошкент шаҳри Киров райони Мазу-
рук маҳалласи 1-уйда яшовчи Усмонова 
(қизлик фамилияси Ҳакимова) Маҳтаб 
Мусахўжаевнадан

АРИЗА
Менинг отам – М.Ҳакимов 1901 йил-

да (аслида 1898 – Р.Ш.) туғилган. ВКП(б) 
аъзоси (афсуски, нечанчи йилданлиги 
ҳақида билмайман). 1937 йили қатағон 
даврида ҳибсга олинган ва 1938 йилда 
бизга номаълум бўлган жазони ўташ 
жойида вафот этган. Биз ўша вақтда 
Тошкентдаги Хоразм кўчасида яшар 
эдик. Онам – Шамсия Ҳакимова ҳам НКВД 
ходимлари томонидан ҳибсга олинган-
ди. Мени, укамни ва синглимни “халқ 
душмани” оиласи сифатида Туркис тон 
шаҳридаги етимхонага бериб юбориш-
ди. Бизнинг барча мол-мулкимиз мусо-
дара қилинди. Уйимиз тортиб олинди. 
Қисқаси оиламиз мутлақо вайрон бўлди.

Тез орада уруш бошланди ва биз 
йўқотишлардан иборат оғир ҳамда 
бешафқат ҳаёт йўлини босиб ўтдик. 
1958 йил СССР Олий Суди Ҳарбий Кол-
легияси отамнинг ишини қайта кўриб 
чиқди ва у жиноят таркиби аниқланма-
гани туфайли реабилитация қилинди.

Онам ва укам вафот этди. Мен ёшга 
доир нафақага чиққан бўлсам ҳам бутун 
умрим давомида меҳнат қилиб келаман. 
Эрим ва уч нафар фарзандим бор.

Отам ўлганидан 50 йил ўтганига 
қарамасдан у қандай вафот этгани, қа-
ерга кўмилгани, қабри қаердалиги, ўлим 
олдидан айтган сўзлари ва ҳоказолар 
ҳақида умуман билмайман. Мен ҳозир-
гача отам ҳақида бирон нима ёзгани 
қўрққанман.

Юртимиздаги демократлашув-
дан фойдаланган ҳолда Сиздан отам 
қандай, қачон ва қаерда вафот этга-
ни ҳақида маълумот беришингизни, 
бизнинг оилавий фотосуратларимиз, 
отамнинг алоҳида суратларини қайта-
риб беришингизни ҳамда тегишли таш-
килотлар орқали отамнинг хотирасини 
абадийлаштиришга кўмаклашишингиз-
ни сўрайман.

7 ноябрь 1987 йил”.
Жадид Мусахўжа Ҳакимов 40 йиллик 

қисқа умри давомида адлия соҳаси, хусу-
сан прокуратура идорасининг ташкил то-
пиши ва ривожига ҳисса қўшган, мудҳиш 
қатағонга қадар турли идораларда мил-
лат манфаатини кўзлаб самарали фао-
лият олиб борган шахс эди.

Рустамбек ШАМСУТДИНОВ,
Азизбек МАҲКАМОВ,

Андижон давлат университети 
тузилмасидаги Қатағон қурбонлари 

хотираси музейининг 
ходимлари

ТИЛБИЛИМТАРМОҚЛАРДА НИМА ГАП?

Бош муҳаррир: 
Иқбол Мирзо

Бош муҳаррирнинг          
биринчи ўринбосари: 

Ҳумоюн Акбаров
Масъул котиб: 
Шуҳрат Азизов

Навбатчи муҳаррир:
Дилмурод Дўстбеков

Саҳифаловчилар:
Эркин Ёдгоров
 Нигора Тошева

Муассислар: 

ЎЗБЕКИСТОН
ЁЗУВЧИЛАР УЮШМАСИ

РЕСПУБЛИКА МАЪНАВИЯТ 
ВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИ

МИЛЛИЙ МАСС-МЕДИАНИ 
ҚЎЛЛАБ-ҚУВВАТЛАШ 
ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Таҳририятга юборилган 
мақолалар муаллифга 
қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси 
ҳузуридаги Ахборот ва  оммавий 

коммуникациялар агентлиги 
томонидан 195115 рақам 
билан рўйхатга олинган.

Кирилл ёзувидаги адади – 5 867
Лотин ёзувидаги адади – 11 914
Медиа кузатувчилар – 19 021

Буюртма: Г – 939
Ҳажми: 4 босма табоқ, А2.

Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.
Босмахона манзили:

Тошкент шаҳри, 
Буюк Турон кўчаси, 41-уй.

Босишга топшириш вақти: 21:00 
Босишга топширилди: 20:50

Сотувда нархи эркин.

BEDOR O‘Y
ҲАЖВ

Аввалроқ ўзбек тилида 
қишлоқ сўзи борми, демак, 
мантиққа кўра, бу тилда 
қишлашнинг зидди бўлган, 
тўғрироғи эгизаги бўлган 
ёзлоқ сўзи ҳам бўлиши керак 
деган фикрда яйлов ва чайла 
сўзлари хусусида мулоҳаза 
юритган эдим.

Бу мавзумиз ҳам шунга мосроқ. 
Тилимизда йўлга тушиш отланди 
сўзи билан ифодаланади. Отда-
ми, автомобилдами, поезддами, 
барибир, йўлга тушдингизми, от-
ланган бўласиз. Қадимги тили-
мизда қанотланиш, учишга шай-
ликни билдирган қушланди деган 
сўз бўлган. Энди у замонларда 
самолёт ё делтапланлар бўлма-
гани учун одамлар учишни орзу 

қилганлар, тушида кўрганлар, 
қанотли бўлишни истаганлар. Ле-
кин бандасининг елкасидан қанот 
ўсиб чиқиши буюрилмаган.

Маҳмуд Кошғарий изоҳига 
кўра, қушланди сўзи “қанотланди” 
маъноси баробарида одам “бир 
оти устига иккинчи отни олди, 
икки отли бўлди” деган маъно-
ни ҳам англатган. Яъни, икки оти 
бор одамнинг икки қаноти бўла-
ди. Бундай одамга нисбатан Ӭр 
қушландї дейилган. Яна бобо-
миз қанотланди деган сўзни ҳам 
ишлатган. Ӭр қанотландї ибора-
си “одам учар отли бўлди ва унда 
учди ёки тилагига етди” деган 
мазмунда келган.

Отланди сўзида ҳам, қушлан-
ди сўзида ҳам шеърий руҳ бор.

Эшқобил ШУКУР

Анионли СФМ кимёвий жиҳат-
дан ўта фаол ҳисобланади. Қийин 
эрувчан ёғларни ҳам эритади.

“Мойка”га борадиганлар сезган, 
лекин эътибор бермаган бир нарса: 
фаол кимёвий восита сепаётганин-
гизда нафас олишингиз қийинлаша-
ди. Бу анионли СФМнинг таъсири-
дир. Бу моддалар гипоксия – нафас 
олишни қийинлаштиради. Тез-тез 
машина ювадиганлар бора-бора тў-
лиқ нафас олишга қийналади.

Юқоридаги воситалар аллергия 
чақиради. Буйрак ва жигар каби 
муҳим аъзоларга таъсир этади.

“Мойка”дан чиққан сув қаёққа 
кетади? Унинг назорати борми? Бу 
саволга мен жавоб бера олмайман.

Ҳозир “мойка”лар нафақат ша-
ҳарларда, балки туман ва қиш-
лоқларда ҳам кўпаймоқда. Бу жой-

ларда оқар сувлар “мойка”ларнинг 
“фаол кимё”сидан ҳимояланган 
эмас. Ҳар куни тонна-тонна заҳарли 
оқава оқизилади, қаёққа оқаётгани, 
табиий манбалар – экотизимга таъ-
сири илмий таҳлил этилган эмас.

“Мойка”лардаги кимёвий восита-
ларга қандай асосда рухсат берил-
ган, билмайман.

“Тупроқларимиз заҳарланган” 
деб собиқ Иттифоқни қоралаймиз, 
ёмонлаймиз, лекин ҳозирги бу иши-
мизга қандай баҳо берамиз?

Мен “мойка”ларга қарши эмас-
ман, лекин кимёвий воситларни 
чеклаш керак! Бу воситалардан ҳеч 
ким ҳимояланган эмас. Сабабини 
юқорида келтирдим: унинг оқаваси 
барибир айланиб-айланиб ичимлик 
сувига қўшилади! Оқава сув буғла-
ниб ҳавога сингиб кетиши мумкин, 

лекин унинг таркибидаги ҳамма 
модда тупроқда қолади. Бошқа сув 
манбаси барибир уни “топиб” ола-
ди.

Балки бизда ҳали маиший ким ё  -
вий воситалар ҳақида қонунчилик 
йўқдир. Агар бўлмаса, қонунчилиги-
ни ишлаб чиқиш вақти етган.

Онкологик касалликлар кўпайиб 
кетганини кўп гапирамиз. Унутмас-
лик керакки, бу касалликнинг энг 
асосий манбаси – маиший кимё вий 
воситалар! “Мойка”нинг моддала-
ри, ошхонангиздаги идиш ювиш 
воситалари!

Умид қиламанки, фикрим мута-
саддиларга етиб боради ва масала 
ижобий ечим топади.

Бахтиёр АБДУҒАФУР,
Фейсбук

“ÎÒËÀÍÄÈ” ÂÀ “£ÓØËÀÍÄÈ”
Машина ювиш учун “авто 

мойка”лар жуда урф бўлди.
Уларда, одатда, фаол 

кимёвий воситалар 
ишлатилади. Ушбу 
воситалар таркибида, 
умумий олинса, анионли 
ва катионли сирт фаол 
моддалар (СФМ), ЭТДА 
тузлари, натрий ишқори 
ва турли бўёқлар мавжуд. 
Асосий моддалари 
анионли СМФ ҳисобланади. 
Айрим манбаларга кўра 
15 фоизгача шундай 
бирикмалар қўшилади.

“МОЙКА” МУАММОСИ

Нега кўринмай қолдинг, дейсан-
ми, ошна?

Шу десанг, бирров АҚШга ўтиб 
келдим. Калла борми сенда?! 
АЁҚШмас, АҚШ деяппан! АЁҚШга 
боргани бензин қуйишга тирил-
лоғим бўлмаса...

Американи айтяпман. Қанаққип 
дейсанми? Шунаққип!

Оқилбойни биласан, туриб-туриб 
битта савол ташлайди-да, “Ким топса 
юз доллар” деб қўяди. Қўйлиқ бозо-
рига қулпинайнинг “Виктория” сўрти 
энди чиққан, хотин хуморбостига шу 
ўлгурдан тўрт донагина оберинг, деб 
мазгини кампот қибтурган пайт эди. 
Нима дейсан? “Бошқоронғи?” Жин-
ни-пиннимасмисан? Бу ёғда кенжа-
тойим Акбарали кўчадан ўтган қиз-жу-
вонни кўзи билан чорраҳагача кузатиб 
қўядиган чамага етдию, уятмасми?

Хуллас, бахтимга Оқилбой маҳал-
ла бошидаги гузарда улфатлари би-
лан гурунглашиб ўтирганакан. Худди 
мени ёнига чорлагандай, бир қалқи-
ниб “ҳозир” деб қўйдим-да, хотинни 
ёнидан сирғалиб қочдим. Хотин шўр-
лик лабини “Виктория” пўрма жупла-
ганича қолаверди...

Бой мен билан қош сакратиб са-
ломлашган бўлдию, ҳамтовоқларига 
қарата: “Майкл Жексон нима сабаб-
дан ўлган?” деб савол ташлаб қолди. 
Тўғри жавоб берганни Жексоннинг 
юртига обориб ўйнатиб келишини 
қистириб, “Агар алдасам, нархим Ян-
гиобод барахўлкасида уч тийин бўл-
син!” деб қасам ичворди.

Тўдадаги турқи бир-биридан со-
вуқ нусхаларни бири “Заҳм – сўзак-
дан ўлган!” деса, бошқа “ҳусни Юсуф” 
эса: “Кредитини ёполмай, ўзини гита-
рани симига осган!” деб хиринглади. 
Қолганларни жавобиям пойма-пой, 
чалакам-чатти бўлди. Гал менга кел-
ганида Оқилбой ияк қоқар-қоқмас, ўй-
лаб ҳам ўтирмай “Ажали етгани учун 
ўлган” деворибман.

“Э, маладес! Мужик экансан, шўт-
та билинди”, деб бой елкамга елка 
уриб, тан берганини англатди. Хул-
лас, шўпири уйга бориб паспортимни 
олдию мен бу воқеани унутдим. Рос-
ти, ишонқирамай, умид қилмай дал-
ше яшайвердим...

Омалекин, Оқилбой “Оқилбой” 
деганича бор экан. Жума бозоридан 
ярим килогина шудринг бодринг олиб 
қайтётсам, ўша гузарда ўша шўпир 
тандирга кириб чиққан қўчқоркалла-
дай мажбур тиржайиб турибди. “Моро 

бўсин, муллака”, дейди. “Амриқога 
кетяпсиз! Мана, виза”, дейди. Бирдан 
ғам-ташвиш бўйнимга арқондек ўрал-
дию...

“Ўша-а-аққа бориб-келиш осон 
гапми? Чиқимиям ўшанча бордир? 
Ўзим носқовоққа нон борми, деб Чор-
суга базўр пешком бориб-келаётган 
тириктовон бўлсам...”

Мактабда қанақа ўқиганимни ўзинг 
биласан, ошна. Чет тилидан Аҳмет 
татар деган гармончи дарсга кирарди. 
Сени эсингда борми-йўқми, лекин мен 
қайси тилдан дарс берганини ўлай 
агар эслолмайман. Уруш киноларда 
мияга ўрнашган “Ҳенде хўх! Гитлер 
капут!” деганлари немисча эмиш... Бу 
ёғи сафарга тўрт кун қолган. Бахтимга 
катта неварам Сарварахон инглиз 
тили ўқитувчисидан ўрганган уч-тўрт-
та зарил сўзни менга ҳам ёдлатди: 
“Вот из ё нейм? Ю спик инглиш? Май 
нейм из Мулла. Бай-бай...”

Йўқ, бой гапида турди. Менга бир 
сент расхўт қилдирмай, ҳаммаси-
ни ўзи тўлаб олиб кетди. Қиладиган 
ишим: уни иккита сепсандиқдай жо-
мадонини судраш холос. Амриқо де-
ганинг ерни қуйруғида экан. Нақд ўн 
икки соат “Бўйинг”да учиппиз. Оёқлар 
акашак бўб қолди. Омалекин, бў-
йингдан аканг, самалётни гиргиттон 
қизлари жуда меҳмоннавоз экан. 
Тўхтовсиз гоҳ қизилидан, гоҳ оқидан 
қуяди... Бир ош обкеса, бир норин 
тутади. Шашликни осмонда қанаққип 
пиширдийкан, деб анча бошим қотди.

“Таассуротлар?” худди “Миллар”-
ни мухбирига ўхшаб савол тиқишти-
расан-а, тавба! Ошна, биринчидан, 
менга ёққани йўлларнинг кенглиги 
бўлди. Иккинчидан, бирорта олата-
ёқ ё камера кўрмайсан. Тезликни 
чеклаш ўрнига “газни бос, тўқсон 
милдан кам юрма”, деган огоҳланти-
ришлар ҳаммаёғда. Эшитганга ёлғон, 
кўрганга чин: бинолари “Тошкент си-
ти”данам бир-икки қулоч баланд, дўл-
лар заводлари шақара-шуқур ишлаб 
ётипти. Кўча тўла сирға, балдоқ 
таққан “шеримард”лар. Соқолини уй 
телефонини симига ўхшатиб шокила 
қилган қорамағиз йигитлар кўзи қиза-
риб, ранги бўзариб юрипти.

Оқилбой нима иш билан борган 
экан, дейсанми? Қайдан билай? Сўпи 
гимнастика қилмасидан меҳмонхона-
дан чиқиб кетади. Ярим кечаси тотос 
боладай талпанглаб келади. Савол 
бериб мазза қимийсан.

Америкаликларни бир удумига 
ҳайрон қолдим. Фақат нонушта қили-

шаркан холос. Тушлик, кечки овқат 
йўқ. Эрталаб меҳмонхона емакхона-
сига тушаман. Бой тайинлагандай 
еттидан тўққизгача, нақд икки соат 
тинмай ейман. Биров “ғиринг” де-
майди. Ҳар замонда ҳазми таом қи-
либ столларни айланиб югуриб ҳам 
қўяман. Чиқишда иккита бананми, 
бодрингми, ишқилиб, қўлга илашган 
нарсани чўнтакка ураман. Эшик оға-
си ўрнида турган эшик опаси – ниҳо-
ятда тўлин аёл ўтсам ҳам, кетсам ҳам 
ясама тиржайиб, “Ҳай, мистер” деб 
қўяди. Мени бирорта кино юлдузига-
ми ё сенатор-пенаторга ўхшатдими, 
билмайман. Менам бўш келмай “Ват 
из ё нейм? Ю спик инглиш?” деганча 
шошиб ўтиб кетаман. Яна саволга 
тутиб қолса, шарманда бўб қолмай, 
деган хаёл ҳам йўқмас.

Мақтанишмасу умримда бунақа 
дам олган эмасман. Ишим телевизор-

да футбол кўришу ухлаш. Омалекин 
бизни каналларни бирортасиям кўр-
сатмаскан у ёқда. “Қизим” сериалини 
нафас олмай кўрётувдим. Нима бўл-
дийкин, қиз раддомга кириб кетувди. 
Эсон-омон қутулиб олдимикин? Те-
лефон қилиб хотиндан сўрай десам, 
“Четга чиқиб дарров соғиниб, гаплаш-
гани сериални баҳона қиляпти”, деб 
ўйламасин деб ўзимни тийдим. Бўш 
пайтдан ва текин иссиқ сув, суюқ со-
вундан фойдаланиб қолай, деб куни-
га тўрт мартагача чўмиламан. Уйга 
келганимда хотиним ҳам ғалатироқ 
қилиб, “Ўзгарибсиз-а, дадаси” деб 
қўйди. Четга чиққан одам, дунё кўрган 
банда ўзгармасинми? Ўзгаради-да.

Хуллас, ошна, бирим – икки, жуфт 
жомадоним тўрт бўлиб қайтдик. “Бў-
йинг”да у ёнимда учта, бу ёнимда учта 
депорт бўган ўзимизнинг қоракўзлар. 
Чап биқинимда ўтирган қилтириқдан 

ҳол-аҳвол сўрасам, елкамга пешана 
тираб ҳиқиллаб берса бўладими? Бу 
шўрпешана арзандасини чўчоқкесди 
тўйига каттароқ харж қилиб, қулоғига-
ча қарзга ботиб, судхўрлар зуғумидан 
безиб, эски “Нексия”сини сотадию, 
Мексика орқали Америкага ўтмоқчи 
бўлади. Чегарагача етаклаб борган 
“гид”, охирги чақасиниям қоқиб олиб, 
Озодлик ҳайкали томонга ишора қи-
либ, оқ йўл тилаворади.

Чегарадан ит ўрмалаш қилиб 
бораётган тўйчивой тикка поли-
сани тиззасига бош уриб боргани-
ни билмай қолади. Кўпни кўрган 
полисачи “Хуш кепсиз, опоқбола” 
деб тикалай ертўлага улоқтиради. 
“Шу бўйи етим қўзидай мўлтираб, 
йўқлов-оқловсиз олти ой нам тор-
тиб ётдим. Емишим – қайнатилган 
ловия, ичмишим қайнамаган сув бўл-
ди”, деб кўзини сийдигини оқизворди.

Нариги бадарға йигит эса данғил-
лама учаска соламан, деб хотинини 
номига отни калласидек кредит олиб, 
тўловига келганида бели чиқади. 
Қистовлардан зада бўлган хотин эр 
жониворни кўчага ҳайдайди. Нажот 
океан ортида, деган чўпчакларга 
лаққа тушган “бойвачча” амаллаб 
виза тўғрилаб, Чикагода қўним топа-
ди. Чикагони биласану, ошна. Нақ Ал 
Капонени маҳалласи бўлади. Кинода 
кўргандирсан? Тўғри, ўзи ўлиб кет-
ган. Лекин таомили ўша-ўша. Хуллас, 
йигит киракашлик қилмоқчи бўлади. 
Арендага мошин олиб, ўша куниёқ 
муйилишда “Ламбаржини Сиан”ни 
орқасидан етволади. “Ламбаржи”ни 
қанча туришини биласанми? Ҳа, ол-
тита ноли бор.

Қисқаси, юртида кредитни тўлол-
маган йигит, “сеҳрли диёр”да ҳам 
қарзга кириб қоладию энг маъқул 
ечим – қочиб қутулиш эканлигини 
дарров тушунади. “Яхшиям, кира-
кашлик бошқа бировнинг номига 
расмийлаштирилганийди. Бўмаса, 
дўзахга паттамни тутқазишарди”, 
дей ди олазарак кўз ўйнатиб.

Агар Оқилбой жомадонга ал-
лақандай шубҳали товарларни 
тиққанию, уларни мени номимга ёз-
диргани, божхона кўригида озгина 
бошоғриғи бўлганини айтмаса, са-
фардан уйимга хушнуд қайтдим.

Яхшиям бировдан қарзим йўқ. Ях-
шиям бўйнимга кредит осилмаган. 
Яхшиям менда тўй, ҳовли, ҳашамат 
васвасаси йўқ.

“Оч қорним – тинч қулоғим. Ўз 
уйинг – ўлан тўшагинг”, дейсанми, 
ошна? Тўғри. Омалекин кейинги са-
фар Оқилбой тилла сочсаям, йўриғи-
га юрмайман. Ошна, уйдагиларни 
сўраб қўй, ҳай? Бай-бай!

Мулла ХУНОБ
Ҳусан СОДИҚОВ чизган расм.

ТИНЧ КУЛОГИМ...


